
Maʼnaviy taraqqiyot

YUZIMNI O‘T EMAS, GULGA BURGANMEN...
yoxud qalbimizda milliy g‘urur va 

yurtga muhabbat hissi qanday ulg‘aygan edi?
Oʻtgan asrning oltmish toʻqqizinchi yili hozirgi Oʻzbekiston Milliy 
universitetning jurnalistika fakultetiga bir oʻringa yigirma ikki 
kishilik toʻgʻonni yorib oʻtib oʻqishga kirganimizda, domlalar bizga 
ikkita yangilikni aytib, xursand qilgan. Birinchisi, fakultetda ixcham 
bosmaxona qurilishi nihoyasiga yetay deb qoldi. Ishga tushsa, shu 
yerda oʻquv gazetasini chiqarish, risolalar chop etish mumkin boʻladi. 
Ikkinchisi, qashqadaryolik Boyboʻta Doʻstqorayev degan yosh oʻqituvchi 
fan nomzodi boʻlish arafasida turibdi. Biz ham yaxshi oʻqisak, olim 
boʻlishimiz mumkin. Bu ikki yangilikdan boshimiz osmonga yetib, 
oʻqishga shoʻngʻib ketdik. Yillar oʻtib, oʻqishni tugatdik, bizdan 
keyingilar ham qoʻllariga jurnalist degan diplom oldi, ammo na 
bosmaxona ishga tushdi, na Doʻstqorayev dissertatsiyasini yoqladi. 

Oliy oʻquv yurtlari talabalari kuzning boshi-
dayoq domlalar bilan birga Mirzachoʻlga paxta 
terimiga yuborilardi. Paxta ishi boshqa hamma 
siyosatlardan bir-ikki pogʻona ustun turardi. Shu 
yerda Boyboʻta aka bilan yaqindan tanishib ol-
dik. Bosiq, mulohazali, kamgap, huda-behudaga 
ovozini balandlatmaydigan, biror mavzuda bahs 
boshlanib qolsa, avval hammani xuddi biror 
yangilikni eshitayotganday tinglab, soʻng joʻyali 
bir-ikki gapi bilan chiroyli xotima qiladigan yosh 
domla ekan. Oqshomlari tafti hali-hanuz yuzi-
mizdan ketmagan gulxan atrofida  sheʼrxonlik 

avjiga chiqardi, umrida ashula aytmaganlar ham 
Abdulla Oripovning “Birinchi muhab batim” 
sheʼriga bastalangan qoʻshiqni tomoqlari qiril-
guday boʻlib kuylashardi. Keyin ommaviy raqs 
boshlanadi, vodiylik talabalar askiya payrovlari-
da domlalarni ham ayab oʻtirishmaydi. Choʻl os-
monida porlay boshlagan yulduzlar bizga havas 
qilishadimi, goh-goh oʻzaro koʻz qisib, jurʼatli-
lari oshiq huzuriga talpinayotgan boʻydoqday, 
koʻkda yorugʻ iz qoldirib, olis-olislarga uchadi. 

BIRINCHI PREZIDENTIMIZ YODGA OLINDI
Prezident Shavkat Mirziyoyev 30-yanvar kuni Toshkent shahrida Islom Karimov haykali poyiga gulchambar qo‘ydi.

Bugunning gapi

AQL KO‘ZI TO‘G‘RI BO‘LSA
toza havodan ko‘ngil yayraydi

Havoning tozalik darajasi atmosferadagi ifloslantiruvchi 
moddaning faktik aralashmalar konsentratsiyasi bilan ruxsat 
etilgan konsentratsiyasi taqqoslab baholanadi. Bu ish bilan 
Gidrometeorologiya xizmati agentligi xodimlari shugʻullanadi. 
Ular eʼlon qilib boradigan ekologik byulletendagi maʼlumotlar 
aksar holda koʻngilni xufton qiladi. Ayniqsa, biz yashaydigan, 
farzandlarimiz har kuni nafas oladigan Toshkent shahri havosi. 
Oxirgi vaqtlarda turli omillar tufayli oʻta ifloslanib ketib, inson 
salomatligi uchun zararli moddalar meʼyoridan oshayotgan kunlar 
odatga aylanib qoldi. Natijada shahrimiz dunyoda havosi eng iflos 
shaharlar reytingida yuqori oʻrinlardan tez-tez joy olmoqda. 

Inson qadri uchun

Zamonamiz qahramoni

Nafsilamrini aytganda, keyingi ikki kun 
mobaynida, yaʼni 28-yanvar oqshomida 
boshlanib ertasi kuni kechga qadar 
davom etgan yomgʻir Toshkent havosini 
mazkur oydagi eng toza darajaga olib 
chiqdi. Bu bilan poytaxtimiz havo sifatini 
kuzatib boruvchi AQAir reytingida dunyo 
shaharlari orasida havosining tozaligi 
boʻyicha 12-oʻrinni band etdi. Nazarimda, 
toza havodan nainki aholi, balki butun tabiat 
ham yayrab-yashnaganday boʻldi.

o‘zini oshkor qilmagan 
qashqadaryolik tadbirkor 

muhtojlarga 14 ta yangi uy sovg‘a qildi

“BIZGA KIM 
UY BERGANINI 

HAMON BILMAYMIZ!”

Tarixiy xotirasiz kelajak yoʻq. Oʻz-
bekistonning mustaqillikka erishishi 
va davlat qurilishida Birinchi Preziden-
timizning ulkan xizmatlari borligini 
hurmat bilan yodga olamiz.

Davlatimiz rahbari Shavkat Mirziyoyev-
ning eʼtibori bilan uning xotirasi abadiy-
lashtirildi, maqbarasi barpo etildi. Islom 
Karimov tavallud topgan 30-yanvar kun-
ini nishonlash anʼanaga aylandi. 

Fidoyilarini eʼzozlagan xalq 
hamisha hurmatga sazovor. Xoti-
ra tadbiri buning yana bir ifodasi 
boʻldi. Qurʼon oyatlari oʻqilib, duo 
qilindi. Birinchi Prezidentimizning 

Oʻzbekiston manfaati yoʻlida qil-
gan ishlari, insoniy fazilatlari yodga 
olindi.

Islom Karimov nomidagi ilmiy- 
maʼrifiy yodgorlik majmuasida  oʻtgan 

marosimda Oliy Majlis palatalari, 
Prezident Administratsiyasi va huku-
mat vakillari, ilm-fan va madaniyat 
namoyandalari, shahar jamoatchiligi 
ishtirok etdi.

Birinchi Prezidentimizning Samar-
qand va Qarshi shaharlaridagi 
haykallari poyiga ham gullar qoʻyildi.

OʻzA

DerAzA OYNAsIDAGI 
sUrAT

...Hayotda inson doim oʻzi xohlaganidek 
boʻlavermaydi. Qanchalik urinib-turtinib, 
oldinga intilmasin, gohida kutilmagan taqdir 
zarbasi barchasini oʻzgartirib yuboradi. Shun-
day paytda bunga koʻnikib yashashdan bosh-
qa iloj yoʻq. Ayniqsa, turmush tashvish larini 
yengib oʻtish uchun kishiga kuchli iroda kerak 
boʻladi. 

...U ogʻir umr karvonining yarmida qolib 
ketaman, deb oʻylagandi. Shukrki, yaxshilar 
koʻmagida hayoti ijobiy tomonga oʻzgardi.

Nargiza opa shinam uyida oʻtirgancha 
bularni oʻylarkan, qulogʻiga hovlida shodon 
oʻynayotgan bolalarining ovozi eshitilib, yuzi-
ga tabassum yugurdi. Deraza yaqiniga kelib, 
quvnoq holda bir-biriga koptok uzatayotgan 
oʻgʻillarining harakatlarini kuzatarkan, negadir 
koʻzlariga yosh keldi. Deraza oynasiga nimadir 

chizmoqchi boʻldi. Lekin doimiy odatga ayla-
nib qolgan uy suratini chizdi. Moʻjazgina tas-
virga termilarkan, xayollari uni oʻsha mashʼum 
oʻtgan kunlari tomon yetakladi.

...Ertaga nima boʻlishini oldindan aytib 
boʻlmas ekan. Nargiza ham voyaga yetib, 
yaxshi oilaning chiroyli bekasi boʻlish orzusi-
da maktabni tugatdi. Ammo baxt qushi ha de-
ganda boshiga qoʻnavermadi. Taqdir bitigida 
birinchi ayoli vafot etgan kishiga turmushga 
chiqish yozilgan ekan. Na iloj, koʻnikib ya-
shay boshladi. Boshida barchasi yaxshi edi. 
Erining oldingi ayolidan tugʻilgan bolalarini 
oʻz farzandidek koʻrardi. Ularning koʻnglini 
oʻksitmaslikka intildi. Keyinchalik oʻzi ham 
farzand koʻrdi. Ilk bor oʻgʻlini bagʻriga bos-
ganida bu dunyoda undan baxtiyor ona yoʻq 
edi. Shundan soʻng oilasiga mehri yanada 
osh di. Oradan ikki yil oʻtib, ikkinchi oʻgʻli 
dunyoga keldi. 

ISHCHI-XODIMLAR MANFAATI KO‘ZLANGAN 
YANGI MAQSAD VA VAZIFALAR BELGILANDI

OʻzBekIsTON kAsABA UYUsHMAlArI FeDerATsIYAsI 
BOsH keNGAsHINING VII MAjlIsI BOʻlIB OʻTDI

Oʻzbekiston kasaba uyushmalari Federatsi-
yasi raisi Qudratilla Rafiqov olib borgan maj-
lisda tashkilotning Nazorat-taftish komissiya-
si, kasaba uyushmalari respublika va hududiy 
kengashlari raislari, tizimdagi masʼul xodimlar 
ishtirok etdi.

Dastlab “Oʻzbekiston — 2030” strategiya-
si doirasida Oʻzbekiston kasaba uyushma-
lari Federatsiyasining ustuvor yoʻnalish-
lari boʻyicha belgilangan vazifalarning  

2023-yil yakuni yuzasidan ijrosi va 
2024-yildagi asosiy vazifalari toʻgʻrisidagi 
 masala koʻrib chiqildi. 

Taʼkidlanganidek, 2023-yil ham  yangi 
 Oʻzbekistonning milliy yuksalish tarixida oʻzi-
ga xos muhim tarixiy voqealarga boy boʻldi. 
Prezidentimizning mustahkam siyosiy iro-
dasi, inson manfaatlari yoʻlida amalga oshi-
rilayotgan tizimli islohot va tashabbuslari, 
xalqimizning fidokorona mehnati bilan ulkan 
yutuqlarga erishildi.

Davomi 6-betdaDavomi 3-betda

Davomi 2-betda Davomi 2-betda

2 JAMIyAT YANGI O‘ZBEKISTON
Mutaxassislar fikricha, aholi ehtiyojlari doimiy ravishda oʻsayotgan bir paytda moddiy 
neʼmatlar yaratilishi arifmetik shaklda koʻtarilib bormoqda. Oʻrtadagi tafovut tabiiy 

resurslardan yanada keng va koʻproq foydalanishni taqozo etyapti. Natijada atmosferaga 
yanada koʻproq chiqindilar chiqishiga sabab boʻlmoqda.

Toir AlIMATOV, 
qurilish, uy-joy va kommunal 
xoʻjaligi vaziri oʻrinbosari

Bugunning gapi Munosabat

2023-yilning 1-dekabr holatiga koʻra, 6 toifa boʻyicha 
“Ayollar daftari”ga kiritilgan 993 mingdan ziyod xotin-
qizning muammolari hal etildi. jumladan, 423 ming 196 
nafar ijtimoiy himoyaga muhtoj ishsiz xotin-qizning bandligi 
taʼminlandi, 49 mingga yaqin xotin-qizga tadbirkorlik 
faoliyatini yoʻlga qoʻyishlari uchun kreditlar ajratildi.

29-yanvar kuni Prezidentimiz raisligida 
uy-joy va kommunal xoʻjaligi, qurilish, 
transport hamda ekologiya sohalaridagi 
ustuvor vazifalar muhokamasi yuzasidan 
videoselektor yigʻilishi boʻlib oʻtdi. Tanqidiy 
ruhda oʻtgan yigʻilishda ekologiyani asrash 
bugungi kundagi eng dolzarb masala sifatida 
tahlil qilinib, buning asosiy sabablari 
koʻrsatib oʻtildi.

yurtimizda 2020-yildan buyon 22 mingta 
yangi sanoat korxonasi ishga tushgan. 
Umuman, ayni paytda sanoat korxonalari 
va avtomobillardan atmosferaga yiliga 2 
million tonnadan ziyod ifloslantiruvchi 
moddalar chiqyapti. 

Ekologiya, atrof-muhitni muhofaza qilish 
va iqlim oʻzgarishi vazirligining yaqinda 
eʼlon qilingan maʼlumotlariga qaraganda, 
havoning tozaligi transport vositalarining 
ekologik darajasi, foydalanilayotgan yoqilgʻi 
va yoʻl harakatini tashkil etish sifatiga 
bogʻliq boʻlib qolmoqda. 

Maʼlumotlarga koʻra, respublikamizda 
avtomobillar soni 2021-yilda 3,14 mil-
lion donani tashkil etgan boʻlsa, 2023-yilda 
4,6 million donaga yetdi. Bugungi kunda 
Toshkent shahrida bir kunda oʻrtacha 
730 mingta avtotransport harakatlanishi 
barobarida qoʻshimcha ravishda hududlardan 
160 mingdan 300 minggacha har xil 
rusumdagi avto mobil kirib keladi. Xalqaro 
standartlarga toʻgʻri kelmaydigan AI-80 
markali benzindan foydalanayotgan texnika 
vositalari esa atmosferaga meʼyoridan ortiq 
zararli tashlamalar chiqarmoqda.

Poytaxtda transport va piyodalar oqimi 
kesishmalari soni kamaytirilmagan, yoʻl 
harakati toʻgʻri tashkil etilmagan. Natijada 
tirbandlik koʻp kuzatilmoqda. Toʻxtab turgan 
avtomobil esa harakatlanayotganiga nisbatan 
atmosferaga koʻproq tashlama chiqaradi.

Aslida, misol sifatida qayd etmoqchi boʻlgan 
raqamlar unchalik ham koʻp emas, bir yillik 
ayrim koʻrsatkichlar. Mamlakatimizda oʻtgan yil 
jami qurilish ishlari hajmi 140 trillion soʻmdan 
oshdi. Bunda, asosan, koʻp qavatli uylar, ijtimoiy 
soha, infratuzilma obyektlari, muhandislik 
kommunikatsiyalari va yirik ishlab chiqarish 
inshoot lari barpo etildi. Respublikamizning 40 
ta hududida “yangi Oʻzbekiston” massivlari 
qurilishi jadal olib borildi.

Umuman olganda, 2023-yilda uy-joy qu-
rish hajmi 1,5 barobarga ortib, 90 ming 
xonadonli uylarda qurilish ishlari tashkil etildi. 
Investitsiya dasturi asosida 2535 ta ijtimoiy 
soha va infratuzilma obyektlarida qurilish-
rekonstruksiya ishlari bajarilib, mazkur 
maqsadlar uchun 18 trillion soʻm mablagʻlar 
yoʻnaltirildi. Bundan koʻrinadiki, qanchadan-
qancha oilalar uyli, hududlar obod manzillarga 
aylandi. 

Oʻz uyiga ega boʻlishni toʻkis hayot 
mezonlaridan biri, desak, mamlakatimizda 
ushbu yoʻnalishda amalga oshirilayotgan ishlar 
qanchalik dolzarb va muhim vazifalar ekanini 
anglab olish qiyin emas. Aslida, raqamlarning 
ahamiyati ham shunda. Bular yaxshi, albatta. 
Lekin kuni kecha davlatimiz rahbari raisligida 
2024-yilda uy-joy va kommunal xoʻjaligi, 
qurilish, transport va ekologiya sohalaridagi 
ustuvor vazifalar muhokamasi yuzasidan 
oʻtkazilgan videoselektor yigʻilishida qayd 
etilganidek, ushbu yoʻnalishlarda kamchiliklar 
ham kam emas. Prezidentimiz ularning har biriga 
alohida toʻxtalib, bartaraf etish choralarini aytdi. 

Hududlardagi ayrim korxonalarda hali-
gacha 10 yildan ortiq ishlatilayotgan 
chang-gaz tozalash uskunalaridan foy-
dalanib kelinadi. Sanoat korxonalari 
“oyoqqa turishi” uchun koʻplab yengillik va 
imtiyozlar berilgani, lekin ularning ayrimlari 
soliqlaru atrof-muhitni himoya qilishni 
oʻylamayotgani koʻrsatib oʻtildi. Koʻp 
hollarda qurilish obyektlari va loyihalari 
ekologik ekspertizadan oʻtkazilmayapti.

Shuning uchun 1-apreldan boshlab har 
bir hududning havo, suv va atrof-muhit 
ifloslanish darajasiga qarab tuziladigan 
reytingi joriy qilinishi belgilandi. Toshkent 
va Nukus shaharlari, viloyat markazlari 
hamda sanoatlashgan 20 ta tumanda 
avtomatik havo monitoringi stansiyalarini 
oʻrnatishning boshlanishi esa ekologik 
holatni jamoatchilik tomonidan ham kuzatib 
borish imkonini beradi.

Toshkent shahrida atmosfera havosi sifat 
koʻrsatkichini doimiy eʼlon qilib boradigan 
tablo va monitorlar oʻrnatilishi haqida ham 
shunday fikrni bildirish mumkin. Poytaxt 
koʻchalarida ogʻir yuk mashinalari va 
ishlab chiqarilganiga 10 yildan oshgan 
avtomobillar harakati bosqichma-bosqich 
cheklanishi ham anchadan buyon hal etilishi 
kutilayotgan masala edi. 

Videoselektor yigʻilishida 2025-yil 
1-yanvardan AI-80 markali benzindan voz 
kechish masalasini hal etish, Toshkent shahri 
jamoat transportini elektr va gazga oʻtkazish 
choralarini koʻrish boʻyicha topshiriq 
berilgani koʻpchilikning koʻnglidagi gap 
boʻldi. 

Bundan tashqari, “yashil” energe tikani 
qoʻllab-quvvatlash, ekologik muam molarning 
oldini olish va zararli oqibatlarni kamaytirish 
maqsadida aholining elektromobillarga 
oʻtishini ragʻbatlantirish tizimi joriy qilinadi.

Shu jihatdan olganda, bunday avtomobil-
larni oʻzimizda ishlab chiqarishga eʼtibor 

qaratilayotgani ham diqqatga molik. Binobarin, 
Prezidentimiz XXRga davlat tashrifi chogʻida 
“ByD” kompaniyasi bilan hamkorlikda Jizzax 
viloyatida yiliga 50 ming dona gib rid va elektr 
avtomobil yigʻish loyihasini ishga tushirishga 
bagʻishlangan tantanali marosimda ishtirok 
etdi. yaqin istiqbolda bozordagi talabdan kelib 
chiqib, modellar qatorini kengaytirish va ishlab 
chiqarish quvvatini yiliga 300 ming donagacha 
oshirish taklifi ilgari surildi.

Endilikda yirik sanoat va barcha sement 
korxonalarida zamonaviy chang-gaz to-
za lash uskunalari oʻrnatiladi, eskilari 
almashtiriladi. Qurilish materiallari, ener-
getika, metallurgiya korxonalari tomonidan 
5 gektardan “yashil belbogʻ” yaratilib, jami 
10 million tup daraxt ekiladi.

Kelgusi besh yilda Toshkent shahri va 
unga tutash Toshkent viloyati tumanlarida 3 
ming gektar “yashil belbogʻ” va 200 gektar 
“yashil bogʻ” tashkil qilinadi.

Mutaxassislar fikricha, aholi ehtiyojlari 
doimiy ravishda oʻsayotgan bir paytda 
moddiy neʼmatlar yaratilishi arifmetik 
shaklda koʻtarilib bormoqda. Oʻrtadagi 
tafovut tabiiy resurslardan yanada keng 
va koʻproq foydalanishni taqozo etyapti. 
Natijada atmosferaga yanada koʻproq 
chiqindilar chiqishiga sabab boʻlmoqda.

Xalqimiz azaldan atrof-muhitni asrab- 
avaylagan, hatto xazon va barglarni yoqishga, 
dalalarni turli yovvoyi oʻt va hasharotlardan 
tozalash uchun oʻt qoʻyishga yoʻl qoʻymagan. 

Tabiat va oʻzimiz tasdiqlagan qonun- 
qoidalarga rioya qilib yashasak, aql koʻzi 
bilan atrof-muhitga munosabatda boʻlsak, 
uni asrab-avaylash, tejashga targʻib qil-
sak, umrimizga umr qoʻshilaveradi, far-
zandlarimiz sogʻlom voyaga yetadi, kelajak 
avlodlar oldida qarzimiz boʻlmaydi.

Tohir DOlIYeV, 
Jurnalist

Budjet hisobidan qilinadigan barcha 
xaridlar Soliq qoʻmitasining “E-ombor” 
platformasi orqali amalga oshiriladi. 
Oʻzboshimchalik bilan va noqonuniy qurilgan 
obyektlarni tartibga olish boʻyicha mutlaqo 
yangi tizim joriy qilinadi. Bunda Qurilish va 
uy-joy kommunal xoʻjaligi vazirligi, Kadastr 
agentligi va “Oʻzbekkosmos” boshchiligida 
respublika komissiyasi tuziladi. 

Umuman olganda, respublikamizda joriy 
yilda bajariladigan qurilish ishlari koʻlami 
ham ancha keng. Xususan, 149,9 trillion soʻm 
hajmdagi pudrat ishlari amalga oshiriladi. Jami 
169 ta aholi punktining shaharsozlik hujjatlari, 
jumladan, 5 ta shahar va 48 ta shaharchaning 
bosh rejasi va 116 ta qishloq sxemalari ishlab 
chiqiladi. Qurilish sohasiga oid normativ 
talablarni soddalashtirish maqsadida 38 ta 
shaharsozlik norma va qoidalari hamda 30 ta 
standart ishlab chiqiladi. Bino-inshootlarning 
seysmik mustahkamligi, yongʻin xavfsizligi va 
boshqa xavflar boʻyicha sinov ishlarini oʻtkazish 
uchun Toshkent viloya tining Toshkent shahriga 
chegaradosh hududida maxsus poligon barpo 
etiladi. Maqsadli  dasturlar doirasida jami 1,5 
mingta ijtimoiy soha va infratuzilma obyektlari 
hamda 80 ming xonadonli koʻp qavatli uylar 
foydalanishga topshiriladi. 

Shuningdek, 45 ta “yangi Oʻzbekiston” 
massivlarida 635 ta koʻp qavatli uy quriladi. 
Hududlardagi 3863 ta koʻp qavatli uyda taʼ-
mirlash ishlari olib boriladi. Investitsiya dasturi 
doirasida 9 ta qozonxona va 79 kilometrdan ibo-
rat issiqlik tarmoqlarida qurilish-rekonstruksiya 
ishlari bajariladi. Natijada hududlardagi 
koʻp qavatli 475 ta uy va 41 ta ijtimoiy soha 
obyektlarining issiqlik taʼminoti yaxshilanadi.

Sohani raqamlashtirish darajasini oshirish 
maqsadida issiqlik taʼminoti sohasiga billing 
tizimi joriy qilinadi. “Shaharsozlik geoaxborot 
tizimi”, “Mening hududim” elektron platformasi 
hamda Instrumental-texnik tekshiruv va 
Muhandislik-geologik tadqiqotlar natijalari 
boʻyicha yagona reyestrlar ishga tushiriladi. Bu 
kabi ishlar videoselektor yigʻilishida ay til ganidek, 
pirovardida, sifatni asosiy koʻrsatkichga 
olib chiqishi kerak. Chunki sifat ishonchni 
mustahkamlaydi.

AQL KO‘ZI TO‘G‘RI BO‘LSA
toza havodan ko‘ngil yayraydi Odamlari qadrlangan yurtda ular uchun munosib hayot sharoiti 

yaratiladi. Qatʼiy ishonch bilan ayta olamizki, Oʻzbekiston ana 
shunday insonparvar mamlakatlar sirasiga kiradi. Nimaga bunday 
deyapman? keling, savolga javobni oʻzim faoliyat yuritayotgan soha 
— qurilish-bunyodkorlik ishlari misolida tahlil qilishga harakat 
qilsak. Avvalo, buning uchun ayrim raqamlarni keltirib oʻtish joiz. 

SIFAT ISHONCHNI MUSTAHKAMLAYDI

Inson qadri uchun

Jumladan, 30-aprel kuni mamlakatimiz ta-
ri xida ilk bor umumxalq referendumi asosida 
yangi tahrirdagi Konstitutsiyamiz qabul qi-
lindi, shu asosda Oʻzbekiston Res publikasi 
Prezidentligi uchun muddatidan ilgari say-
lov oʻtkazildi. Ushbu ikki muhim siyosiy 
voqelik xalqimizning nechogʻliq yakdilligi, 
keng koʻlamli islohotlarni faol qoʻllab-
quvvatlayotganini koʻrsatdi.

yakunlangan yil kasaba uyushmalari 
faoliyati uchun ham samarali oʻtdi. Xususan, 
ti zi mdagi tashkilotlar tomonidan ijtimoiy 
sheriklik koʻlamini oshirish, xodimlarning 
mehnat sohasidagi xuquqlariga rioya etilishi 
ustidan jamoatchilik nazoratini olib borish, 
ularning oila aʼzolari oʻrtasida madaniy-
maʼrifiy, sport va sogʻlomlashtirish ishlarini 
tashkil etish borasida tizimli ishlar amalga 
oshirildi.

Federatsiya mehnatkashlarning ijtimoiy- 
iqtisodiy huquq va manfaatlariga oid normativ-
huquqiy hujjatlar loyihalarini tayyorlash 
ishlarida faol ishtirok etib, ijtimoiy-mehnat 
sohasiga doir 150 ta normativ va normativ-
huquqiy hujjatlar loyi halari yuzasidan 
takliflar berdi. Kasaba uyushmalari mehnat 
inspektorlari 3000 ga yaqin korxona va 
tashkilotda jamoatchilik nazorati oʻtkazdi va 
bu koʻrsatkich 2022-yilga nisbatan 55 foizga 
ortdi. Bu jarayonda xodimlar manfaatlariga 

ISHCHI-XODIMLAR MANFAATI KO‘ZLANGAN 
YANGI MAQSAD VA VAZIFALAR BELGILANDI

doir mehnat qonunchiligi va normativ hujjatlar 
talablari buzilishi boʻyicha aniqlangan 
kamchiliklarning bartaraf etilishi doimiy 
eʼtiborda boʻldi. Natijada 4800 dan ziyod 
murojaat koʻrib chiqildi hamda 141 ming 783 
fuqaroning huquqlari tiklanib, ular foydasiga 
64 milliard 696 million soʻmdan ziyod zarar 
undirilishiga erishildi. yangi tahrirdagi Mehnat 
kodeksini amaliyotda qoʻllash borasidagi ishlar 
ham faol yoʻlga qoʻyildi.

Korxona va tashkilotlar kasaba uyush-
masi hamda ish beruvchi oʻrtasida ijtimoiy 
himoya tizimi va ijtimoiy sheriklik mus-
tahkamlanmoqda. Buni 2023-yilda bir xodimga 
yil davomida jamoa shartnomasi orqali oʻrta 
hisobda sarflangan mablagʻ 7,5 million soʻmdan 
ziyodni tashkil etganida ham koʻrish mumkin. 

Xotin-qizlarning jamiyatdagi oʻrni va 
nufuzini oshirish, ularning qonuniy huquq va 
manfaatlarini himoyalash, gender tenglikni 

taʼminlashga koʻmaklashish  yoʻnalishlarida 
ham tizimli ishlar olib borilmoqda. Oʻtgan 
yilda Federatsiyaning ishonch telefoniga xotin-
qizlardan tushgan jami 26 ming 864 murojaatda 
koʻtarilgan muammolar hal etilishida amaliy 
yordamlar koʻrsatildi.

2023-yilning 1-dekabr holatiga koʻra, 6 
toifa boʻyicha “Ayollar daftari”ga kiritilgan 
993 mingdan ziyod xotin-qizning muam-
molari hal etildi. Jumladan, 423 ming 196 nafar 
ijtimoiy himoyaga muhtoj ishsiz xotin-qizning 
bandligi taʼminlandi, 49 mingga yaqin xotin-
qizga tadbirkorlik fao liyatini yoʻlga qoʻyishlari 
uchun kreditlar ajratildi. Uy-joyga muhtoj 
boʻlgan 8656 xotin-qizning uy-joy sharoitlarini 
yaxshilash choralari koʻrildi. Qaramogʻida 
nogironligi boʻlgan farzandi mavjud 86 ming 
335 xotin-qizga moddiy yordam berildi.

Ishchi-xodimlar oʻrtasida ommaviy 
sport va jismoniy tarbiyani rivojlantirishga 

koʻmaklashish, sogʻlom turmush tarzini targʻib 
etish ishlari ham kasaba uyushmalarining 
diqqat markazida boʻldi.

Oʻtgan yillarda tizimdagi sanatoriylar va 
ulardagi oʻrinlar sonini oshirish borasida olib 
borilgan ishlar bugunga kelib oʻz natijasini 
bermoqda. Xususan, 2023-yilda Federatsiya 
tizimidagi sanatoriylar soni 31 taga, ulardagi 
oʻrinlar soni 6753 taga yetdi. Bu esa 
sanatoriylarda yil davomida 200 mingga yaqin 
dam oluvchini, jumladan, 61 ming 279 nafarini 
imtiyozli va 3561 nafarini bepul yoʻllanmalar 
asosida sogʻlomlashtirish imkonini berdi.

E t̓iborli jihati, kasaba uyushmalari tizimidagi 
sanatoriylarda 200 dan ziyod urush va mehnat 
fronti faxriylari hamda ularning kuzatuvchilari 
davlat byudjeti hisobidan bepul sog l̒omlashtirildi. 
“Saxovat” internat uylari hamda Urush va mehnat 
faxriylari uchun respub lika pansionatida istiqomat 
qiluvchi keksalar va nogironligi bo l̒gan shaxslarga 
yo l̒lanmalar ajratildi. Tashkilotlarda ishlovchi 
pensionerlar hamda kasaba uyushmalari aʼzolarining 
pensiyadagi ota-onalari imtiyozli, ishlaydigan 
pensionerlar bepul yo l̒lanmalar bilan taʼminlandi. 
Kam taʼminlangan, koʻp bolali oilalardagi xotin-
qizlar, tibbiyot sohasi xodimlari hamda yosh oilalar 
vakillaridan 888 nafari ijtimoiy aksiyalar doirasida 
bepul yo l̒lanmalar bilan sog l̒omlashtirildi.

Shuningdek, “Mehribonlik” uylari, Bola-
lar shaharchalari, oilaviy bolalar uylari 
tarbiyachilari, umumtaʼlim muassasalarining 
oʻqituvchilari hamda taʼlim rivojiga munosib 
hissa qoʻshgan, davlat  mukofotlariga sazovor 

Sohaga zamonaviy standartlarni joriy qilish 
orqali sifatni oshirish davr talabiga aylanishi 
zarurligini taʼkidladi. 

Shunga koʻra, endilikda loyiha qi lishdan 
boshlab, obyektni foydalanishga top-
shirishgacha boʻlgan barcha jarayonlar, 
ularning nazorati yangicha tashkil etiladi. Eng 
avvalo, kelgusi yil 1-yanvardan barcha loyiha-
smeta hujjatlarini tayyorlash, ishlarni amalga 
oshirish, shuningdek, ularni qabul qilishda 
“resurs usuli”dan voz kechilib, “hajm usuli”ga 
oʻtiladi.  Qurilishda tuziladigan barcha shart-
nomalar raqamlashtiriladi. Pudratchi tash-
kilotlar bajargan qurilish ishlari faqat soliq 
organiga taqdim etilgan elektron hisob-
fakturadan kelib chiqib moliyalashtiriladi. 
Obyektni foydalanishga qabul qilish jara yoni 
raqamlashtirilib, dalolatnomalar “Shaf fof quri-
lish” orqali tasdiqlanadi. 10 milliard soʻmdan 
ortiq loyihalar boʻyicha subpudratchilarni 
faqat “Shaffof qurilish” tizimi orqali tanlash 
tartibi yoʻlga qoʻyiladi. Ushbu tartib xal-
qaro moliya tashkilotlari bilan amalga 
oshirilayotgan loyihalarga ham tatbiq etiladi. 
Ishlab chiqaruvchi ham, quruvchi ham, nazorat 
qiluvchi ham qayerda qaysi qurilish materiali 
qancha pul turishini onlayn kuzatib boradigan 
tizim yaratiladi. 

Vazirligimizda tuziladigan Loyiha ofisi 
qiymati 10 milliard soʻmdan yuqori boʻlgan 
loyihalarni ishlab chiqish jarayonida ularning 
xavfsizlik va energiya tejamkorlikka javob 
berishini, qiymati sunʼiy oshib ketmaganini 
baholab boradi. Har yili maktab, bogʻcha, 
tibbiyot, yoʻl, ichimlik suv va issiqlik taʼminoti 
kabi sohalarning har birida kamida 2-3 tadan 
namunaviy loyiha ishlab chiqiladi. Bundan 
buyon Loyiha ofisining tavsiyasi boʻlmagan 
loyiha hujjatlari davlat ekspertizasiga qabul 
qilinmaydi. 

boʻlgan pedagoglardan qariyb 2130 nafariga 
ham bepul yoʻllanmalar taqdim etildi.

2023-yilgi yoz mavsumi davrida 1118 
oromgoh faoliyati yoʻlga qoʻyilib, ularda 
331 ming 711 nafar bola sogʻlomlashtirildi. 
Shundan, 196 ta statsionar turdagi oromgohda 
157 ming 793 va 922 ta sogʻlomlashtirish 
maydonchalarida 173 ming 918 bola dam 
oldirildi. Shuningdek, xalqaro hamkorlik 
dasturlari doirasida tojikistonlik 50 oʻgʻil-qiz 
Fargʻona viloyatidagi “Tovul” oromgohida, 
qirgʻizistonlik 50 nafar bola “Tong” 
oromgohida yozgi taʼtilni maroqli oʻtkazdi. 
Qoraqalpogʻiston Respublikasidan 3 ming 
hamda Xorazm viloyatidan 1500 nafar 
bolajonlar oʻz hududlarining eng yaxshi 
statsionar turdagi oromgohlarida bepul 
sogʻlomlashtirildi.

Kasaba uyushmalari Federatsiyasi faoliya-
tining ustuvor yoʻnalishlaridan biri boʻlgan 

xalqaro va milliy mehnat standartlarini joriy 
etishga koʻmaklashish sohasidagi ishlar ham 
tizimli davom etmoqda. 

Majlisda jamoa shartnomalari sifatini 
yanada oshirish, ish haqi boʻyicha jamoat-
chilik nazorati hamda mehnat muho-
fazasiga oid talablarga rioya etilishi us ti-
dan jamoatchilik nazoratini yanada ku chay-
tirish kerakligi taʼkidlandi. Shuningdek, 
kasaba uyushmalari tizimidagi yoshlar 
birlashmalari faoliyatini yanada rivoj-

lantirish, ularni yoshlarning haqiqiy 
himoyachisiga aylantirish boʻyicha belgilab 
olingan vazifalarning toʻliq amalga 
oshirilishiga erishish zarurligi qayd etildi. 

“Oʻzbekiston — 2030” strategiyasidan kelib 
chiqqan holda, 2024-yilda kasaba uyushmalari 
oldida turgan asosiy ustuvor vazifalar belgilab 
olindi. Jamoa kelishuvlari, shartnomalarini tuzish 
va roʻyxatga olish boʻyicha axborot tizimini ishga 
tushirish, yoshlar va biznesni qoʻllab-quvvatlash 
yilida yoshlarni kasaba uyushmalariga 
faol jalb etish, bu orqali ularning ijtimoiy-
iqtisodiy manfaatlari va mehnat huquqlarini 
himoya qilish boʻyicha kompleks chora-
tadbirlarni amalga oshirish, davlat organlari va 
tashkilotlarida jamoatchilik nazorati doirasida 
Genderga oid auditni oʻtkazish amaliyotini 
yanada kengaytirish, Prezidentimizning 2023-
yil 22-dekabr kuni Respublika Maʼnaviyat 
va maʼrifat kengashining kengaytirilgan 
yigʻilishida belgilab bergan vazifalaridan 
kelib chiqib, kasaba uyushmasi tashkilotlarida 
madaniy-maʼrifiy ishlar samaradorligini oshirish 
kabi chora-tadbirlar shular jumlasidandir.

Majlisda “Oʻzbekiston kasaba uyushmalari 
Federatsiyasi Xotin-qizlar kengashining 
yangi tahrirdagi Nizomi va kengash tarkibini 
tasdiqlash toʻgʻrisida”gi hamda “Oʻzbekiston 
kasaba uyushmalari Federatsiyasi Bosh 
kengashining ayrim vakolatlarini Ijroiya 
qoʻmitaga berish toʻgʻrisida”gi masalalar ham 
koʻrib chiqildi. 

Bosh kengash majlisida kasaba uyushmalari 
tizimida ijtimoiy obyektlar, xususan, 
sanator-kurort muassasalari hamda bolalar 
sogʻlomlashtirish oromgohlari qurilishi bora-
sidagi ishlar tanqidiy tahlil etilib, tegishli 
qarorlar qabul qilindi.

Muhabbat OʻrMONBekOVA,
Oʻzbekiston kasaba uyushmalari 

Federatsiyasi Matbuot 
xizmati rahbari

Boshlanishi 1-betda

Boshlanishi 1-betda

YANGI O‘ZBEKISTON
Oʻsha yili paxta terimi 22-dekabrgacha davom etdi. Bu orada Boyboʻta domlaning bir tola ham paxta 

qolmagan dala chetlaridagi shivir suhbatlari bois, koʻplarimiz Choʻlpon, Fitrat, Behbudiy, Munavvar qori 
kabi maʼrifatparvar bobolar haqida koʻp narsalarni bilib oldik. Baʼzi talabalar ular qalamiga mansub ijod 
namunalarini boshqalarga koʻz-koʻz qilmay oʻqishdi. Ammo hech birimizda, buni ochiq aytish kerak, ular 

nega qatagʻonga uchradi, gunohlari ne edi, degan savol tugʻilmadi.
www.yuz.uz yuz.uznews yuz.uz_news yuzyuz_officialyuz

Ahmadjon MelIBOYeV,
Oʻzbekistonda xizmat koʻrsatgan 
jurnalist

Firuz UsMONOV,
Milliy harbiy merosni oʻrganish markazi katta ilmiy xodimi, 
isteʼfodagi general-mayor, dotsent

Maʼnaviy taraqqiyot

Daxldorlik tuyg‘usi

Boyboʻta domla ashula aytmaydi, askiyaga 
qoʻshilmaydi, bir oz “qizib” olganidan keyin, 
shunda ham avval u yoq-bu yoqqa bir qarab olgach, 
past ovozda baʼzilarimizga oʻsha paytlari nomi ham 
tanish boʻlmagan shoir Choʻlponning sheʼrlaridan 
oʻqib, yuraklarni sel qiladi. 

Qorongʻu kechada koʻkka koʻz tikib,
Eng yorugʻ yulduzdan seni soʻraymen.
Ul yulduz uyalib, boshini bukib,
Aytadir: men uni tushda koʻramen.
Tushimda koʻramen — shunchalar goʻzal,
Bizdan-da goʻzaldir, oydan-da goʻzal…
Sheʼrni bor vujudimiz bilan eshitamiz. Biz 

ham koʻkka koʻz tikib, xayol tulporiga minib, 
yulduzlardan bir nimalarni soʻraymiz. Biror kimsa 
xalaqit bermasa, domla boshqa sheʼrlarga oʻtadi. 
Bizga emas, oʻzi uchun, ajib bir sogʻinch, ehtiyoj-u 
oʻkinch bilan oʻqiydi, maʼyus ovozidan ajib 
entikishning sasi keladi:

Nafrat oʻlkasidan hijrat qilganmen,
Ulfat diyoriga maskan qurganmen,
Yuzimni oʻt emas, gulga burganmen,
Samoviy zavqlarga toʻlib turganmen
Bulbullar sevgini maqtagan damda!
Chechaklar oʻsgusi koʻz yoshlarimdan,
Boʻgʻinlar ungusi oʻylashlarimdan,
Qalblar yumshagusi sayrashlarimdan,
Sevgi chamanida yayrashlarimdan
Jannatlar yaratgay tashlangan janda.
Tilingan tillarga qon yugurgusi,
Boʻshalgan inlarga jonlar kirgusi,
Tikanli boqchalar chechak koʻrgusi,
Haq yoʻli, albatta, bir oʻtilgusi
Jandalar tanimga tekkan kunlarda!..
Sheʼrni maroq bilan eshitamiz. yuqori kurs 

talabalari bahsga tushib ketadi: “Kimning tili tilindi 
ekan, kim tilibdi”, “boʻshalgan inlar” nima degani, 

“tikanli boqchalar” deganda shoir nimani koʻzda 
tutdi ekan-a? 

Boyboʻta domla hayajon bilan oʻqishda davom 
etar ekan, baʼzilarimiz sal hushyor tortganday 
boʻlib, u yoq-bu yoqqa qaraymiz. “Kishan kiyma, 
boʻyin egma, ki sen ham hur tugʻulgʻonsen” degan 
satrlar qulogʻimizga hadikday eshitiladi. Negaki, 
choʻl oqshomidagi bu sheʼrxonlik kecha yaqinda 
emas, mustaqillik arafasida ham emas, uzo-oq 
1969-yilning kuzida — sovet tuzumi gullab-
yashnayotgan, partiya qarorlari hayotimizning 
maqsad-muddaosiga aylangan paytda boʻlayotgan 
edi-da. Biz-ku birinchi kurs talabalarimiz, baʼzi 
oʻqituvchilar ham bir-birlariga zimdan qarab, 
“Qanaqa kishan, qanaqa hurlik, axir bundan ham 
ortiq farovon hayot, adolatli, insonparvar tuzum 
boʻladimi?”, deya yelka qisishganiga guvoh 
boʻlganman.

Bir kuni kutilmagan voqea yuz berdi. Oʻn 
kunlik mehnatimizga ozroq pul olgan edik, paxta 
dalasining bir chetida qogʻozdan dasturxon 
yozib, Boyboʻta akani mehmon qildik. Bir-ikki 
shisha musallas dala sharoitida yogʻday ketdi. 
Domla yozilib oʻtirdi. Suhbat qizidi. Sheʼrxonlik 
boshlandi: Choʻlpon. “Buzilgan oʻlkaga”: 

Sening qattiq sir-bagʻringni 
koʻp yillardir ezganlar,

Sen bezsang-da, qargʻasang-da, 
koʻkragingda kezganlar.

Sening erkin tuprogʻingda 
hech haqqi yoʻq xoʻjalar,

Nega seni bir qul kabi 
qizgʻanmasdan yanchalar?

Nega sening qalin tovshing 
“ket!” demaydi ularga?

Nega sening erkli koʻngling 
erk bermaydi qullarga?..

Nima uchun koʻzlaringda 
tutashguvchi olov yoʻq?

Nima uchun tunlaringda 
boʻrilarning qorni toʻq?..

Suhbat qizib ketib, davramizga 
talabalarni har ehtimolga qarshi 
uzoq-yaqindan kuzatib yuradigan 
“ziyrak” domlalardan biri kelib 
qoʻshilganini sezmay qolibmiz. 
Kutilmaganda: “Shu gʻoyaviy 
zararli sheʼrni talabalarga nega 
oʻqib beryapsiz, nima, bularning 
ham ongini zaharlamoqchimi-
siz?”, deb Boyboʻta akaga tash-
lanib qolsa boʻladimi. Domla 
boʻsh kelmadi, “Faqat shu sheʼr-
ni emas, boshqalarini ham oʻqi-
yapmiz, mana eshiting”, deb 
Pushkinning Choʻlpon tarjima-
sidagi “Bulbul va gul” sheʼrini 
baland ovozda oʻqidi... 

Oʻsha yili paxta terimi 
22-dekabrgacha davom etdi. Bu orada Boyboʻta 
domlaning bir tola ham paxta qolmagan dala 
chetlaridagi shivir suhbatlari bois, koʻplarimiz 
Choʻlpon, Fitrat, Behbudiy, Munavvar qori kabi 
maʼrifatparvar bobolar haqida koʻp narsalarni 
bilib oldik. Baʼzi talabalar ular qalamiga mansub 
ijod namunalarini boshqalarga koʻz-koʻz qilmay 
oʻqishdi. Ammo hech birimizda, buni ochiq aytish 
kerak, ular nega qatagʻonga uchradi, gunohlari ne 

edi, degan savol tugʻilmadi. Bunday savolning oʻzi 
yoʻq edi. Boʻlishi ham mumkin emasdi. Chunki 
butun jamiyat gʻayrat-shijoat bilan kommunizm 
qurayotgan, dunyoda tengsiz farovon hayot onlari 
yaqinlashayotgan, Mirzachoʻlda va boshqa jamiki 
paxta dalalarida butifos deb atalmish zahri qotil 
oʻz ishini qilib, onalar va bolalar oʻlimi kun sayin 
koʻpayayotgan, buni koʻrib, bilib tursak ham, 
qarsakbozlikda hech kimdan qolishmayotgan edik.

Bugun “jadid” soʻzining maʼnosini bilmagan 
ziyoli qolmadi desak, mubolagʻa boʻlmas. Kech, 
juda kech boʻlsa-da, tushunib yetdik. Bosh-
qa yurtlarning kuyinchak olimlari hayotlik 
chogʻlarida ham, ayanchli taqdirlaridan soʻng 
ham biror roʻshnolik koʻrmagan jadid bobolarimiz 
haqida qaygʻurib, ular qoldirgan meros deyarli 
unutilish ostonasiga kelib qolganidan afsuslanib, 
ilmiy tadqiqotlar olib borishayotganida, biz 
— koʻzi yumuqlar “uzumimizni shirin qilgan 
partiyaga ming rahmat”, deb yuraveribmiz. yaqin-
yaqingacha bu soʻz, ayrim keksa ustozlarning 
“shivir-shivir”larini inobatga olmasak, isteʼmolda 
deyarli yoʻq edi. 1992-yili AQSHning Kolumbiya 
universitetida boʻlib, mashhur tarixchi olim Edvard 
Olvort rahbarlik qilayotgan kafedra tadqiqotchilari, 
talabalar bilan “Oʻzbekiston adabiyoti va sanʼati” 
gazetasida Choʻlpon, Abdulla Qodiriy, Fitrat, 
Usmon Nosir haqida eʼlon qilgan maqolalarimiz 
xususida suhbat oʻtkazganimda, Edvard domla 
gazetamizni “Oʻzbekistondan esa boshlagan bir 
qultum toza havo”, deb taʼrifladi, bundan xursand 
boʻldim, ammo yosh tadqiqotchilarning “Mus-
taqil Oʻzbekistonning jadidlarga, qoʻrboshilar 
rahbarligidagi milliy-ozodlik harakatiga mu-
nosabati bundan buyon qanday boʻladi, ijobiy 
tomonga oʻzgaradimi?”, degan savoliga joʻyali 
javob bera olmaganman. Vatanga qayt gach, shu 
masalada Boyboʻta aka bilan koʻp gap lashdim, 
gazetada Behbudiy, Munavvar qori, Usmon Nosir, 
Abdulla Avloniy haqida yanada koʻp maqolalar 

berish zarurligini aytdi. Shunday 
qildik ham. Ammo oradan 
koʻp oʻtmay meni katta ido-
raga chaqirishdi. Juda ogʻir 
suhbat boʻldi. Oʻsha kezlari 
mamlakatning mafkuraviy siyo -
satiga kuchli taʼsir oʻtkazib 
turgan taniqli davlat va jamoat 
arbobi menga gʻazabnok ohang-
da: “Siyosiy gʻoʻrlik qilma, 
bola, Usmon Nosir va u kabilar 
falonchi shoirning bir tukiga 
ham arzimaydi”, dedi. Toʻgʻrisi, 
vujudimni qoʻrquv bosdi. Tush-
kun ahvolda ishxonaga keldim. 
Uzoq oʻylab oʻtiradigan vaqt 
emasdi. yo yangi yoʻlni davom 
ettirishimiz, yo boʻlmasa, eski 
“uslub”ga qaytishimiz kerak. 

Davr shiddati, uygʻonayotgan fikr va vijdon ortga 
qaytishga yoʻl bermasligi aniq edi. Shu bois, 
jurʼatli pozitsiyamizda sobit turdik. 1992-yili 8 
sahifali gazetaning adadi 886 ming nusxa edi. 

Bunday sharoitda gazetani boshqarish 
oson emasdi. Juda koʻp manbalarni oʻqidim. 
Bilmaganlarimni soʻrashdan orlanmadim. 
Boyboʻta domlaning tavsiyasi bilan Fitratning 
“Sharq siyosati” asarini oʻqib chiqdim va to 

hanuz shu asar taʼsirida yuraman, maqolalarimda 
undan iqtiboslar keltiraman: “Afriqogʻa kirgan 
musulmonlar Amriqo va Afriqoni bosqon madaniy 
ovrupolilardek yerli xalqni bitirmak uchun 
tirishmadilar, — deb yozadi muallif. — Afriqoning 
Jazoir, Tunis, Fas (Markaziy Afrika) kabi oʻrinlarini 
taraqqiy etdurdilar, xalqini tinchlanturdilar, ulardan 
buyuk odamlar yetushtirdilar. Sharq oʻzining tarixi, 
siyosati, hunari, insofi, adolati, axloqi... bilan 
yuksalmish. Sharq madaniy yirtgʻuchi emas edi. 
Sharq bashariyatning yuksalishi uchun tirishar 
edi. Sharq madaniyat oʻchogʻi, insof beshigi, 
axloq maktabi, bilim madrasasi edi... Sharq bilim, 
hunar yoʻlinda Ovrupa jahongirlari (kabi) oʻrtoq 
qoni(ni) ichmak, orqadosh uyin talamoq uchun 
emas, insonlik dunyosini yuksaltirmoq uchun 
tirishardi...”.

Oradan koʻp yillar oʻtdi, nihoyat, uzoq yillik 
mashaqqatli izlanishning samarasi koʻrindi. 
Doʻstqorayev dissertatsiyani qoyilmaqom qilib 
yoqladi. Domladan saboq olganlar xuddi oʻzimiz 
yoqlagandek xursand boʻldik. Faqat bir savol 
javobsiz qoldi — himoya nega choʻzildi?

Buning sababini keyinroq anglab yetdik. 
Boyboʻta akaning matbuotda eʼlon qilingan har 
bir maqolasi oylar, yillar davomidagi mashaqqatli 
izlanish samarasi desak, mubolagʻa boʻlmaydi. 
Izlanishlar natijasida aniqlagan noyob haqiqatlardan 
boxabar boʻlganlar, matbuotimiz tarixiga doir 
anjumanlardagi maʼruzalarini tinglaganlar va 
nihoyat, koʻpchilik orziqib kutgan “Oʻzbekiston 
jurnalistikasi tarixi” nomli yirik monografiyani 
oʻqib chiqqanlar gap nimadaligini soʻzsiz anglashdi: 
Doʻstqorayev dissertatsiya yozishda olimlik masʼ-
uliyatini, ilmiy halollik va rostgoʻylikni, birlamchi 
manbalar bilan ishlash talablarini unutmagan 
va bunga qatʼiy amal qilgan ekan. Bunday odam 
biror narsa qoralamoqchi boʻlsa, bugungidek 
yengil-yelpi yoʻllardan yurmaydi, birovlarning 
fikrini surbetlarcha oʻzlashtirmaydi, koʻp vaqtini 
kutubxonada oʻtkazadi, birlamchi manbalarni bir-
biriga solishtirib oʻqiydi, oʻzaro mos kelmaydigan 
chalkash faktlar, maʼlumotlarni tahlil tarozisidan 

oʻtkazadi, bilib-bilmay qilingan yanglish ra-
qamlarga aniqlik kiritadi. Bu ishidan olim 
sifatida oʻzi zavq oladi. Bunday tadqiqotchining 
ishini oshning guruchini erinmay, bitta-bittalab 
terayotgan, sholi bilan kurmakni bir chetga surib 
qoʻyayotgan mahoratli oshpazning mehnatiga 
oʻxshatish mumkin. 

Boyboʻta Doʻstqorayev ilm ummonidagi 
qanchadan-qancha qobigʻi archilmagan sholi 
donalarini tashlab yubormay, tozalab, ilmiy 
isteʼmol qozoniga soldi. “Oʻzbekiston jurnalistikasi 
tarixi” monografiyasida bunday misollarni koʻplab 
uchratish mumkin. Faqat shu emas, domla qalamiga 
mansub “Turkiston jadidlarining yirik siymosi”, 
“Murodi haq yoʻlida jon fido etish edi”, “Buxoroda 
milliy matbuotning yuzaga kelishi”, “Fargʻonada 
milliy matbuotning yuzaga kelishi va shakllanish 
yoʻllari”, “Taraqqiy” boshlab bergan yorqin yoʻl” 
kabi koʻplab tadqiqotlari bugun ham ilm ahlining 
diqqat-eʼtiborida.

Boyboʻta domla ana shunday fidoyi, erinish 
nimaligini bilmaydigan, faqat oʻzi koʻrgan, bilgan 
va qatʼiy ishonch hosil qilgan narsalar toʻgʻrisida 
fikr yuritadigan, har qanday holatda ham mantiqqa 
asoslanadigan olimlar sirasiga kirardi. Ilmini 
boʻlar-boʻlmasga koʻz-koʻz qilmadi, huda-behuda 
minbarga intilmadi, “Bu gapni, mana, men 
aytyapman, boshqa hech kim aytgan emas”, deya 
oʻzidan avvalgi tadqiqotchi ustozlarga hurmatsizlik 
qilmadi, aksincha, ularning izzat-ikromini joyiga 
qoʻyib ish tutdi. Betobligiga qaramay izlanishlarini 
davom ettirdi.

Hozir milliy matbuot tarixiga bagʻishlangan 
yigʻinlarda ayrim yosh tadqiqotchilarning 
hissiyotlari ortiqcha joʻshganida koʻz oʻngimizda 
Boyboʻta domlaning vazmin qiyofasi namoyon 
boʻlib, oʻrni juda bilinadi. Bugun haqiqiy va zarur 
ilm bilan shugʻullanish uchun keragidan ortiq 
darajada sharoit bor, ilmga ishtiyoqmand yoshlarni 
qoʻllab-quvvatlash avjida. Bir vaqtlar birgina 
nomzodlik ishini himoya qilish uchun kamida 
oʻn yil vaqt kerak boʻlardi. Muqim yashash joyi 
yoʻq, kamxarj koʻplab tadqiqotchilar bunga dosh 
berisholmasdan ilmni tashlab ketgan. 

“Oʻzbekiston jurnalistikasi tarixi” bugun 
mamlakatimiz oliy oʻquv yurtlari jurnalistika 
fakultetlarida talabalar uchun eng zarur 
darsliklardan biri boʻlib turibdi. Bu kitobning 
qimmati uning mazmunan mukammalligi va... 
ilmiy odob bilan yozilganida. Bunday kitoblarga 
ehtiyoj juda katta. Unda milliy matbuotimizning ilk 
qaldirgʻochlari tarixi, Turkiston jadidlari, jasoratli 
muharrirlar ijodidan namunalar keltirilgan. Sanalar, 
fakt va raqamlar aniq berilgan. Bugun jurnalistika 
sohasiga kelayotgan yoshlar, mustabid tuzum va 
istiqlol yillari matbuotini qiyosiy oʻrganayotgan 
tadqiqotchilar uchun gʻoyat muhim manbalar, 
asoslar, iqtiboslar keltirilgan. Gazetachilik ishi, 
haqiqatni yozish, uni himoya qilish, yangi hur 
fikrlarga yoʻl berish, ijtimoy adolat uchun kurashish 
hamma zamonlarda ham oson boʻlmagan. Buni 
quyidagi misollar yaqqol koʻrsatib turibdi.

“Taraqqiy” gazetasi. “Bu gazeta tez fursatda 
shunday shuhrat qozondikim, hatto gazeta 
muharriri boʻlgʻon Ismoil Obidiyga “Taraqqiy” 
ismi (nisbasi) berildi... Bu gazeta elning eng suyib 

oʻqiydurgʻon bir gazetasi boʻla oldi. Bu gazeta 
oʻsha zamon musulmon gazetalari ichida eng soʻli 
boʻlib, hukumat va uning maʼmurlariga qarshi 
hujum ochdi. Bu gazeta yerlik yosh yozuvchilargʻa 
sahifasidan keng oʻrun berdi. Istibdod 
hukumatining favqulodda saqlash (chirizvichayniy 
oxran) qoʻli bilan bu gazeta “oʻldirildi”.

“Tujjor” gazetasi. Toshkentning mashhur 
boy laridan Saidkarimboy Saidazimboy oʻgʻli 
tomonidan nashr qilingan.

“Samarqand” gazetasi. “1913-yilda Samar-
qandda Mahmudxoʻja Behbudiy tomonidan 
forsiy-oʻzbek tillarida chiqarilib, xalqning koʻzini 
ochishga anchagina sabab boʻlgan”.

“Sadoi Turkiston”. Bu gazeta 1914-yili 
Toshkentda yurist Ubaydullaxoʻja Asadilla-
xoʻja oʻgʻlining masʼul muharrirligida chiqqan. 
Baʼzi manbalarda u oʻzbek yoshlari tomonidan 
chiqarilgan gazetalarning eng uzoq davom etgani 
aytiladi. Boyboʻta domla birlamchi manbalarni 
sinchiklab oʻrganar ekan, yuqoridagi fikr xato 
ekanini aniqlaydi va “Sadoi Fargʻona” gazetasi 
“Sadoi Turkiston”dan uzoqroq vaqt chiqib turganini 
qayd etadi. Faqat shu emas, domla tadqiqotlarda 
yoʻl qoʻyilgan boshqa koʻp lab no aniqliklarni 
ham topadi. Jumladan, 1917-yili Abdulla Avloniy 
muharrirligida chop etilgan “Turon” gazetasining 
ikkinchi sonida eʼlon qilingan Mirmuhsinning 
“Ikki tarixiy voqea” sarlavhali maqolasi “Ulamo” 
jamiyati va baʼzi Shoʻroi islomiya aʼzolarini 
junbushga keltiradi. Gazetaga jiddiy hujum 
boshlanadi. Mirmuhsin va Avloniyni toshboʻron 
qilmoqchi boʻladilar. Avloniy tavba-tazarru qiladi, 
undan gazeta chiqarmaslik haqida tilxat oladilar. 
Qochib ketgan Mirmuhsinni ushlab kelib, qamoqqa 
olishadi. Gazetaga Nizomiddin mulla muharrir 
boʻladi. yigirmanchi soni chiqqanidan keyin 
ulamolarning taʼsiri bilan nomi “Turk eli” boʻlib 
oʻzgaradi. Boyboʻta domla ayrim manbalarda 
ushbu gazeta nomi “Turk soʻzi” deb notoʻgʻri 
koʻrsatilganini aniqlaydi.

“Ulugʻ Turkiston”. Bu gazeta Toshkent shahrida 
1917-yili Kabir Bakir muharrirligi ostida chiqqan. 
U tatar tilida boʻlsa ham oʻzbeklar tushunadigan 
darajada sodda edi. Shu bois, u oʻziga xalqni tez 
jalb qilib oldi. Bu gazetaning katta bir xizmati — 
mahalliy yoshlardan bir qancha qalamkashlarni 
tarbiyalab yetishtirdi”.

Domlaning “Oʻzbekiston jurnalistikasi tarixi” 
kitobi xususida taniqli yozuvchi  Xayriddin Sulton 
“Turkiston qaygʻusi, Turkis ton dardi” maqolasida 
shunday fikr bildiradi: “Agar bu kitob qayta nashr 
etiladigan boʻlsa (bunga hozir juda katta ehtiyoj 
mavjud — A.M.), ustozning shogirdlari, farzandlari 
tomonidan muallifning shaxsiy arxivida qolgan 
qoʻshimcha materiallar bilan toʻldirilib, boyitilib 
chop etilsa, ayni muddao boʻlur edi”.

Boyboʻta domlaning umri ilm qozonida qaynash, 
izlanish bilan oʻtdi. Uning xotirasini bizga qoldirib 
ketgan ilmiy merosi bilan birga bugun taqchillashib 
borayotgan tadqiqotchilik odobi, zahmatli mehnati 
bezab turibdi. Eng muhimi, filologiya fanlar doktori 
Halim Sayid boshchiligidagi sadoqatli shogirdlari 
ustozning hurmatini joyiga qoʻyishdi, mehnatlari 
eʼtibor va eʼtirofda boʻldi, ilmiy ishlari oʻquv 
darsliklaridan joy oldi.

Buyuk ajdodlarimizning siyosiy va sarkardalik 
faoliyati barcha davrlarda tarixchilar tomonidan 
katta qiziqish bilan oʻrganib borilgan. Jumladan, 
yevropada mashhur muarrixlar oʻz asarlarida 
Amir Temurni davlat arbobi sifatida yaqqol 
koʻrsatib, yirik harbiy yurish larini tasvirlagan. 
XIX asrdagi rus olimlari ham Sohibqironning 
hayoti va sarkardalik faoliyatini oʻrganib, yoritgan. 
Lekin ular bobolarimiz faoliyatini bir tomonlama 
— Chor Rossiyasi manfaatidan kelib chiqqan 
holda baholagan. Sobiq ittifoq davrida esa buyuk 
ajdodlarimizning faoliyati salbiy nuqtayi nazardan 
yoritilgan, ularning strategiyasi va taktikasi hatto 
oliy harbiy taʼlim muassasalarida ham deyarli 
oʻrganilmagan.

Vatanimiz mustaqillikka erishib, milliy 
armiyamiz tashkil etilishi bilan xalqimizning 
asl tarixini tiklash va chuqur oʻrganish, harbiy 
xizmatchilarni yurtimiz ozodligi yoʻlida bu-
yuk qahramonlik va fidoyilik koʻrsatgan ajdod-
larimizning boy merosiga asoslangan holda tar-
biyalash eng dolzarb va muhim vazifalardan 
biriga aylandi. Ushbu vazifalar ijrosini taʼminlash 
maqsadida keng koʻlamli ishlar bosh landi.

Mamlakatimizda joylashgan barcha harbiy 
qism va harbiy bilim yurtlari davlatimiz 
tasarrufiga oʻtkazilgandan keyin kursantlar 
va harbiy qismlarda majburiy harbiy xizmat 
oʻtayotgan askarlarga oʻz Vataniga — Oʻzbekiston 
Res publikasiga sadoqat va vatanparvarlik 

tuygʻularini singdirish zarurati tugʻildi. Shu sabab 
davlatimizning haqiqiy tarixini tiklash, arxivlardan 
chiqarish, qadimgi ajdodlarimiz — Toʻmaris, 
Shiroq va Spitamen qahramonligi, oʻrta asrlardagi 
buyuk sarkardalarimiz  Jaloliddin Manguberdi, 
Temur Malik, Amir  Temur, Shohrux Mirzo, 
zahiriddin Muhammad Bobur kabilarning harbiy 
sanʼatini oʻrganish, tadqiq etish va ommalashtirish 
birinchi nav batdagi maqsad boʻldi.

Ushbu maqsaddan kelib chiqib, tariximizdagi 
boy harbiy merosni chuqur oʻrganish va ilmiy 
tadqiq etish vazifalari aniqlab olindi. Tariximiz va 
boy milliy harbiy merosimizni tiklash, oʻtmishimiz 
qahramonlari, sarkardalarimizning hukmronlik 
faoliyati yillarida davlat ravnaqida tutgan oʻrnini 
ochib berish va shu tariqa ularning qahramonona 
oʻtmishi misollarida yoshlarimizni Vatanga mu-
habbat, yuksak harbiy-vatanparvarlik va xalqiga 

 fidoyilik ruhida tarbiyalash ustuvor vazifalar sifatida 
belgilandi. Bu murakkab ishda koʻplab akademiklar, 
tarixchi olimlarning xizmati katta. Xususan, 
akademik Boʻriboy Ahmedovning Amir Temur 
harbiy sanʼati, yurishlari va ularning natijasi hamda 
oʻsha davrdagi harbiy-siyosiy vaziyatga taʼsirini 
oʻrganish borasidagi ulkan ishlari alohida eʼtiborga 
loyiq. 

Shu bilan birga, qoʻshinlarda harbiy xiz-
matchilarning barqaror axloqiy-ruhiy holatini 
mustahkamlash, yuksak vatanparvarlik tuygʻusini 
shakllantirishga qaratilgan tarbiyaviy ishlar sama-
radorligini oshirishga qaratilgan chora-tadbirlar 
amalga oshirildi. Qisqa muddatda Mudofaa vazirligi 
qoʻshinlarida tarbiyaviy ishlar konsepsiyasi ishlab 
chiqildi. Harbiy qismlar uchun ijtimoiy-siyosiy 
tayyorgarlik boʻyicha yangi dasturlar va oʻquv 
qoʻllanmalar tayyorlandi, darsliklar nashr etildi. 
Ushbu muhim ishlarning oʻz vaqtida va samarali 
bajarilgani 2000-yil avgustida Surxondaryo 
viloyatining Sariosiyo va Uzun, Toshkent viloya-
tining Boʻstonliq tumanlarida xalqaro terrorchi 
guruh jangarilariga qarshi janglarda harbiy 
xizmatchilarimizning fidoyiligida oʻz tasdigʻini 
topdi.

yangi Oʻzbekiston sharoitida buyuk 
tariximizni chuqur oʻrganish, yoshlarimizni 
harbiy-vatanparvarlik ruhida tarbiyalashda yurt 
ozodligi yoʻlida mislsiz qahramonlik koʻrsatgan 
asl farzandlar jasoratiga tayanish, ajdodlarimiz 
bilan faxrlanish, ularga munosib vorislar boʻlishga 
intilish tuygʻularini mustahkamlashdagi ishlar 
yanada yuqori bosqichga koʻtarildi. Ayniqsa, 
Prezidentimizning tegishli qaroriga binoan Qurolli 
Kuchlar Harbiy meros va zamonaviy tadqiqotlar 
institutining tashkil etilgani bu ishlarni ilmiy asosda 
va tizimli bajarishga qaratilgan muhim omil boʻldi.

Chuqur, fundamental tadqiqotlarga asos langan, 
buyuk ajdodlarimizning boy milliy harbiy merosini, 
jangovar strategiya va taktikadagi boshqaruv 
hamda harbiy rahbarlik mahoratini oʻrganish, 
shu sohada tadqiqotlarni olib borish institutning 
asosiy vazifalaridan biri etib belgilangan. Bu 
vazifani bajarish institutning Milliy harbiy  merosni 

 oʻrganish markazi zimmasiga yuklangan. Shuning-
dek, topshiriqlar ijrosi doirasida Qurolli Kuchlar 
akademiyasida milliy iftixor va harbiy vatanparvarlik 
kafedrasi tashkil etildi. Kafedrada kursantlar uchun 
yangi oʻquv dasturlari ishlab chiqilgan. Oʻqituvchilar 
kursantlarda mustahkam axloqiy-ruhiy holat va 
yuqori jangovar ruhni shakllantirish, shuningdek, 
shaxsiy tarkibning xulq-atvori va harbiy fao-
liyatining samaradorlik darajasini oshirish boʻyicha 
keng koʻlamli ishlarni bajarmoqda.

Davlatimiz rahbari Qurolli Kuchlarimiz tashkil 
etilganining 32 yilligi va  Vatan himoyachilari kuni 
arafasida boʻlib oʻtgan Xavfsizlik Kengashining 
kengaytirilgan yigʻilishida milliy armiyamizni 
yanada rivoj lantirish va mamlakatimiz mudofaa 
qobiliyatini mustahkamlash, globallashuv jara-
yonida odamlar, ayniqsa, yosh avlodning qalbi va 
ongi uchun kurash kuchayib borayotgan hozirgi 
oʻta murakkab sharoitda harbiy-vatanparvarlik 
ruhidagi tarbiyaning oʻrni va ahamiyati tobora 
ortib borayotganini alohida taʼkidladi. Jumladan, 
“Bugungi kunda har birimiz amalda Vatan 
himoyachisi boʻlishimiz, yoshlarimizni ham 
shu ruhda kamol toptirishimiz zarur”, deya 
koʻrsatmalar berdi.

Hozir markaz xodimlari mamlakatimizning 
yetakchi ilmiy-tadqiqot va oliy taʼlim muassasalari 
bilan hamkorlikda Milliy harbiy merosni oʻr-
ganishni rivojlantirish konsepsiyasini ishlab 
chiqish, barcha taʼlim muassasalari uchun ajdod-
larimizning harbiy merosini oʻrganish boʻyicha 
oʻquv dasturlarini yaratish boʻyicha keng koʻlamli 
ishlarni bajarmoqda.

Mamlakatimiz Qurolli Kuchlari Oliy Bosh 
Qoʻmondoni tomonidan qoʻyilgan vazifalar har-
biy tarixchilar uchun chuqur izlanish, milliy 
harbiy merosimizni oʻrganish va yoshlar bi-
lan harbiy-vatanparvarlik ishlari yuritish bora-
sida dasturulamal boʻlib xizmat qiladi. Boy 
tariximizning ajralmas qismi boʻlgan milliy harbiy 
merosni chuqur oʻrganish navqiron avlodni “Xalq 
va armiya — bir tan-u bir jon!” shiori ostida harbiy-
vatanparvarlik ruhida tarbiyalashda belgilangan 
maqsadlarimizga erishishimizni taʼminlaydi.

vatanParvarliK tarbiyasi
UnI TaShqarIdan IzlaSh KeraKMaS

Xalqimizning boy tarixida jahon harbiy sanʼati rivojiga ulkan hissa 
qoʻshgan buyuk sarkardalar — jaloliddin Manguberdi, Amir Temur, 
zahiriddin Muhammad Bobur singari ajdodlarimizning qoʻshinida 
mavjud harbiy anʼanalar ham alohida ahamiyatga ega. Ularning 
jangda qozongan gʻalabalari, birinchi navbatda, qoʻshinning yuqori 
jangovar ruhi va qoʻmondonlariga cheksiz sadoqati evaziga qoʻlga 
kiritilgan. jangchilarning matonati va jasorati tufayli gʻalaba bilan 
birga yurishlarning harbiy-strategik va siyosiy maqsadlariga ham 
erishilgan.

yoxud qalbimizda milliy g‘urur va 
yurtga muhabbat hissi qanday ulg‘aygan edi?

YUZIMNI O‘T EMAS, 
GULGA BURGANMEN...

Boshlanishi 1-betda

4 DAVR 
NAFASI YANGI O‘ZBEKISTON

2024-yilda ilk mavsum uchun tuman va shahar budjetlari hisobidan 
3 trillion soʻmdan ortiq mablagʻ yoʻnaltiriladi. 

loyihalarning eng yuqori qiymati 1 milliard 360 million 
soʻmni tashkil etadi. 

Abdurauf QOrjOVOV,
 iqtisodiy sharhlovchi

Tashabbusli budjet

Kreativ tadbirkorlik

Bu jarayonlarda faol ishtirok fuqarolarning 
oʻz hududlaridagi mavjud dolzarb muammolar 
bartaraf etilishi hamda byudjet mablagʻlari toʻgʻri 
taqsimlanishiga hissa qoʻshishiga keng imkoniyat 
yaratadi.

— Birinchi navbatda, kiritilayotgan taklifda 
koʻrsatilgan muammo ijtimoiy xarakterga ega 
boʻlishi va oʻzida shaxsiy ehtiyoj bilan bogʻliq 
talablarni aks ettirmasligi lozim, — deydi Iqtisodiyot 
va moliya vazirligi departamenti boshligʻi Sherzod 
Muhamedov. — Ular ichki yoʻllarni taʼmirlash, 
ichimlik suv taʼminoti, yoritish tizimini yaxshilash, 
hududlarni obodonlashtirish, oqova suv tizimi, drenaj 
va ariq (zovur)larni tartibga keltirish, bolalar yoki 
sport maydonchalarini barpo etish, aholi dam olish 
maskanlari, ijtimoiy soha obyektlarini taʼmirlash 
yoki moddiy-texnik bazasini shakllantirish kabi 
loyihalarni qamrab oladi.

Idoraviy (mahalliy davlat hokimiyati va davlat 
organlarining binolari va inshootlarini qurish, 
taʼmirlash va jihozlash ishlariga, shu jumladan, 

ularning boshqa ehtiyojlarini qoplashga qaratilgan) 
yoki shaxsiy xususiyatga (avtomobil, turar joy xarid 
qilish, tadbirkorlik faoliyatini qoʻllab-quvvatlash) 
ega takliflar esa inobatga olinmaydi.

Bundan tashqari, 18 yoshga toʻlgan har bir 
fuqaro bevosita oʻzi istagan manzil, shu bilan birga, 
umuman, boshqa hudud boʻyicha ishtirok etib ham 
tashabbuskor boʻlishi mumkin. Bu esa muayyan 
taklif gʻolib topilishi uchun aynan oʻsha manzilda 
istiqomat qiladigan yoki roʻyxatdan oʻtgan 
fuqarolar ishtirok etishi lozim, degan cheklovni 
rad etadi. Ammo bir fuqaro faqatgina bitta loyihani 
qoʻllab-quvvatlay oladi.

Gʻoliblar har bir tuman yoki shaharning oʻzida 
eng koʻp ovoz toʻplagan takliflar miqdoridan kelib 
chiqqan holda aniqlanadi. yaʼni taklifga qancha 
koʻp ovoz toʻplansa, yutish imkoniyati shuncha 
ortadi va eng koʻp ovoz olganlari yuqoridan pastga 
qarab saralanadi.

Uning yakunlariga koʻra, “Ochiq budjet” 
axborot portali avtomatik ravishda har bir hudud 
boʻyicha eng koʻp ovoz toʻplagan loyihalar asosida 
gʻoliblarni aniqlaydi va tashabbuskorning shaxsiy 
kabineti orqali hamda mobil telefon raqamiga bu 
haqda xabar yuboriladi.

2024-yilda ilk mavsum uchun tuman va shahar 
budjetlari hisobidan 3 trillion soʻmdan ortiq 
mablagʻ yoʻnaltiriladi. Loyihalarning eng yuqori 
qiymati 1 milliard 360 million soʻmni tashkil etadi. 

eʼtiborga muhtoj 
sohalar tashxisi 

— Budjet mablagʻlari sarflanishida jamoat chilik 
nazorati oʻrnatish hamda fuqarolarni bu jarayonga 
keng jalb qilish maqsadida 2021-yildan boshlab 
“Ochiq budjet” axborot portali orqali “Tashabbusli 
budjet” dasturi oʻtkazib kelinmoqda, — deydi 
Iqtisodiyot va moliya vazirligi boʻlim boshligʻi 
Azimjon Hasanov. — Oʻtgan davr mobaynida 
tadbirlarni shakllantirishga keng jamoatchilik jalb 
etildi, fuqarolar ishtiroki oshirildi, shuningdek, 
tashabbusli budjetlashtirish sohasida mahalliy va 
xalqaro tajriba muntazam tahlil qilib borildi.  

2021-2023-yillar davomida “Tashabbusli 
budjet” jarayonlari uchun davlat budjetidan 
qariyb 8 trillion soʻm yoʻnaltirildi. Jami oʻn 
mingga yaqin loyiha gʻolib boʻlib, besh mingdan 

ortiq mahallada ijtimoiy muammolar bartaraf 
etilishiga erishildi. 

Iqtisodiyot fanlari doktori Nodirbek Rasu-
lovning taʼkidlashicha, ochiqlik borasidagi 
islo hotlar, birinchidan, davlat budjeti samarali 
ishlatilishini taʼminlasa, ikkinchidan, jamoat 
nazorati kuchayishiga olib keladi, uchinchidan, 
fuqarolar yordamida uzoq yillardan buyon hal 
boʻlmayotgan ijtimoiy muammolar yechilishiga 
imkoniyat yaratiladi. Ayrim amaldorlar tomonidan 
xalq puli talon-taroj qilinishiga jiddiy toʻsiq 
boʻlishi bilan birga, bevosita aholi manfaatlari 
uchun xizmat qiladi.

“Tashabbusli budjet”ning oʻtgan yilgi birinchi 
mavsumidagi ovoz berishda 16 million 129 ming 
764 fuqaro ishtirok etgan. Bu mamlakatimiz 
aholisining qariyb 45 foizi demakdir. Ikkinchi 
mavsumida esa tashabbuslarni qoʻllab-quvvatlab 
18 million 115 ming 86 ta ovoz berilgan. Bu 
yurtimiz aholisining ellik foiziga teng. 

2021-yilda oʻtkazilgan ovoz berish jarayonida 
1,1 million fuqaro qatnashgan boʻlsa, 2022-yilning 
dastlabki mavsumida ular soni 6,7 milliondan 
ziyodroq boʻlgan edi.

Iqtisodiyot va moliya vazirligi matbuot xizmati 
maʼlumotlariga koʻra, oʻtgan yil ikkinchi mavsum 
uchun oʻtkazilgan tanlovda 1012 mahalladan 1187 
loyiha gʻolib boʻlgan. Ajratilgan mablagʻning 
umumiy miqdori 1 trillion 314 milliard 565 million 
965,5 ming soʻmni tashkil etdi. Eng yuqori natijaga 
20 ming 120 ovoz bilan Andijon viloyati Baliqchi 
tumani “Sherobod” mahalla fuqarolar yigʻinidagi 
Mustaqillik koʻchasiga asfalt yotqizish loyihasi (1 
milliard 320 million soʻm) erishgan.

Ilgari surilgan takliflarning 15 ming 140 
tasi (31 foiz) ichki yoʻllar, 14 ming 835 tasi (30 
foiz) mahalla hududini obodonlashtirish,  6 ming 
820 tasi (14 foiz) maktablar, 3024 tasi (6 foiz) 
bogʻchalar, 3100 ta (6 foiz) tibbiyot muassasalarini 
taʼmirlashga tegishli boʻlgan. Gʻolib loyihalar 
orasida ichki yoʻllarni (piyo dalar yoʻlakchasi, yoʻl 
oʻtkazgichlar) taʼmirlash yuqori pogʻonada turgani 
(446 ta) ham eng ogʻriqli yoʻnalish hali-hanuz shu 
soha ekanini koʻrsatadi.

Aslida alohida “Mening yoʻlim” loyihasi ham 
bor. Unda oʻtgan yilgi ovoz berish jarayonida 
respublika boʻyicha qariyb 8 million 94 ming fuqaro 
ishtirok etdi. Natijalarga koʻra, 517 ta loyiha gʻolib 
topildi. Ularni moliyalashtirish uchun 410 milliard 
soʻmdan ortiqroq mablagʻ yoʻnaltirildi. Tahlilchilar 
fikricha, fuqarolarning budjet jarayonidagi 
ishtirokini taʼminlash koʻp yoʻllar asfaltlanmagan 
va yogʻingarchilik mavsumida foydalanish qiyin 
boʻlib qoladigan, infratuzilma yetarli boʻlmagan 
qishloq joylarda, ayniqsa, foydali va samarali 
boʻlmoqda. Chunki yil davomida yoʻl holati yomon 
boʻlishi odamlarning harakatlanish imkoniyatlari 
hamda transport vositalarining samarali faoliyatiga 
toʻsqinlik qilib, qishloq joylarda ishlab chiqarilgan 
mahsulotlarning ichki va mintaqaviy bozorlarga 
olib borilishiga, pirovardida hudud iqtisodiy 
rivojiga salbiy taʼsir koʻrsatadi.

“Tashabbusli budjet” loyihasining ikkinchi 
mavsumida gʻolib boʻlgan loyihalar orasida 
ikkinchi oʻrinda umumtaʼlim maktablari (236 ta), 
uchinchi oʻrinda sogʻliqni saqlash muassasalari 
(217 ta)ni taʼmirlash va moddiy-texnik bazasini 
rivojlantirish tadbirlari turibdi. Qolganlarini 
(288 ta) boshqa ijtimoiy inshoot lar tashkil etadi. 
Ushbu koʻrsatkichlar aynan qaysi sohalar koʻproq 
eʼtiborga muhtojligiga tashxis qoʻyib beryapti.

yana bir muhim jihati, “Tashabbusli budjet” 
dasturida qatnashgan 34 mingta loyi ha kelgusi 
yil budjetini shakllantirish uchun tayyor taklif. 
Masalan, mahallalardagi  tibbiyot muassasalarini 
taʼmirlash boʻyicha mingdan ortiq, maktablarni 
parta va kompyuter bilan jihozlashga 5 mingdan 
ziyod loyiha taklifi kelib tushgan.

Muammo va 
kamchiliklar yoʻq emas

Oʻtgan yil 26-oktyabr kuni Toshkentda boʻlib 
oʻtgan “Ochiq budjet”: mablagʻlar taqsimlanishida 
fuqarolar ishtiroki. Tajriba va saboqlar” 
mavzusidagi xalqaro jamoatchilik muhokamasida 
qayd etilishicha, “Tashabbusli budjet” loyihalarini 

amalga oshirishda aholi kayfiyatiga salbiy taʼsir 
koʻrsatayotgan holatlar ham yoʻq emas. Masalan, 
gʻolib loyihalar moliyalashtirilishida, belgilangan 
ishlarning oʻz vaqtida va sifatli bajarilishida 
kamchiliklar bor. Bu boʻyicha “yuksalish” harakati 
respublika boʻyicha 135 ta obyektda oʻrganish 
ishlarini olib borgan. 

Xususan, sentyabr oyi holatiga koʻra, 16 ta 
obyekt boʻyicha ishlar sifatsiz amalga oshirilgani, 
12 ta loyihaga doir belgilangan tadbirlar yakuniga 
yetmagani, 7 ta inshoot yuzasidan gʻolib topilgan 
loyihalar uchun mablagʻ ajratilmagani yoki toʻliq 
moliyalashtirilmagani, 5 ta loyihaga ajratilgan 
mablagʻ mavjud muam molarni toʻliq bartaraf 
etishga yetmagani aniqlangan.

Tadbirda “Tashabbusli budjet” doirasida 
maktablarning moddiy-texnik bazasini mus-
tahkamlash va ularda rekonstruksiya ishlarini amalga 
oshirish loyihalariga oʻqituvchilar ovoz toʻplashga 
majbur etilayotgan holatlar mavjudligi ham taʼkidlab 
oʻtilgandi. Mazkur masalada oʻtkazilgan anonim 
soʻrovda respondentlarning 15 foiziga “Tashabbusli 
budjet” loyihalariga ovoz yigʻish vazifasi rahbariyat 
tomonidan yuklatilgani maʼlum boʻlgan. Vaholanki, 
ovoz yigʻishga majburlash majburiy mehnatga jalb 
qilish sifatida tasniflanadi. 

Haqiqatan, “Ochiq budjet” loyihalari koʻlami 
tobora kengayib,  ajratilayotgan mablagʻ sarfi 
monitoring qilib borilayotganiga qaramay, ayrim 
muammo va kamchiliklarni bartaraf etish vazifasi 
kun tartibida turibdi. Bunga fuqarolar tomonidan 
turli telefon raqamlari bilan “foydalanuvchilar” 
zaxirasini shakllantirish va ovozlar sonini 
koʻpaytirishga urinish larni misol sifatida keltirish 
mumkin. 

Xiyobon, koʻcha va bozorlarda ovoz berish 
evaziga oziq-ovqat mahsulotlari yoki pul taklif 
qilish holatlari yana kuzatildi. Bunday holatlar 
Iqtisodiyot va moliya vazirligi tomonidan “Ochiq 
budjet” loyihasiga doir jarayonlarni xolis ovoz 
berish, maʼmuriy aralashuvlarsiz tashkil etish 
boʻyicha vazifalar toʻliq hal etilmayotganidan, 
zamonaviy texnologiyalardan oqilona foydalanish 
va ularni takomillashtirib borish zaruratga 
aylanayotganidan dalolatdir. 

Shu bois, vazirlik joriy yilda jarayonni 
yanada takomillashtirish, joylarda kuzatilayotgan 
kamchiliklarni bartaraf etish maqsadida amaldagi 
tartibga tegishli oʻzgartirish va qoʻshimchalar 
kiritish orqali ovoz berishda fuqarolarni iden-
tifikatsiya qilish mexanizmini joriy etishni taklif 
qilmoqda.

Bundan tashqari, budjet savodxonligini oshirish 
orqali fuqarolarga barcha bosqichlarda faol ishtirok 
etish imkoniyatini yaratish ham muhim ahamiyatga 
ega. Aholi vakillari nafaqat taklif berish, balki ularni 
muhokama qilish va jamoatchilik nazoratini talab 
qilish muhimligini tushungandagina tizim yanada 
samaraliroq ishlaydi.

Ovoz berish fuqarolarning ijtimoiy ongi bilan 
chambarchas bogʻliq. Har birimiz ixtiyoriy ovoz 
berish huquqiga egamiz. Undan xolis va haqqoniy 
foydalanish oʻzimizga havola etilayotgan, buning 
uchun barcha sharoit lar yaratilayotgan ekan, ovoz 
berishda ham uygʻoq boʻlaylik. Shunda obodlikka 
yuz tutgan koʻcha, maktab, bogʻcha, yoʻlning ham 
qadr-qimmati baland boʻladi.

Oʻzgarish va 
yangiliklar

Prezidentimiz oʻtgan yil 12-sentyabr kuni  yoʻl 
xoʻjaligi tizimini isloh qilish masalalari boʻyicha 
oʻtkazgan yigʻilishida endi ichki yoʻllarni qurish va 
taʼmirlash uchun budjet mablagʻlari faqat “Ochiq 
budjet” platformasidagi “Mening yoʻlim” dasturi 
orqali ajratilishi yuzasidan koʻrsatma bergan edi.

2024-yilda mazkur dastur uchun kamida 
800 milliard soʻm ajratilishi belgilandi. Demak, 
ajratilayotgan mablagʻ avvalgi yildagiga nisbatan 
qariyb ikki barobar oshadi. Qolaversa, “Tashabbusli 
budjet” va “Mening yoʻlim” loyi halari doirasida 
ichki yoʻllarning kadastr hujjatlarini tayyorlash ham 
koʻzda tutil yapti. Joriy yildan davlat budjetidan 
yoʻllarni taʼmirlash xarajatlariga, jamoatchilik va 
bevosita fuqarolar tomonidan bildirilgan fikrlar 
inobatga olinib, respublikaning har bir shahar 
hamda tumani uchun 4 milliard soʻmdan ajratilishi 
ham belgilangan.

Prezidentimizning 2023-yil 11-sentyabrdagi 
“Oʻzbekiston — 2030” strategiyasini 2023-yilda 
sifatli va oʻz vaqtida amalga oshirish chora-
tadbirlari toʻgʻrisida”gi qarorida 2024-yil 
1-yanvardan boshlab bosqichma-bosqich 
barcha shahar va tumanlarda “Mahalla budjeti” 
tizimini joriy etish vazifasi qoʻyilgan. Bunda 
tuman va shahar budjetlariga tushadigan soliq 
tushumlarining bir qismi mahallalarning ijtimoiy-
iqtisodiy muammolarini hal qilish jamgʻarmalariga 
yoʻnaltirilishi belgilangan edi.

Ushbu jihatlar 2024-yilgi davlat budjetida 
oʻz ifodasini topgan. Xususan, “Tashab-
busli budjet” amaliyotini va mahallalarning 
moliyaviy mustaqilligini yanada kengaytirish 
maqsadida 2024-yilda jamoatchilik fikri asosida 
shakllantiriladigan loyihalarni moliyalashtirish 
uchun davlat budjetidan 8 trillion soʻm, shundan 
“Obod qishloq” va “Obod mahalla” dasturlari 
uchun kamida 4 trillion soʻm yoʻnaltiriladi.

Davlat budjetini shakllantirishda fuqarolarning 
ishtirokini kengaytirish maqsadida 2023-yilda 
“Ochiq budjet” axborot portaliga kelib tushgan va 
har biri 1,5 mingdan ortiq ovoz toʻplagan, lekin 
gʻolib boʻlmagan loyihalarni amalga oshirish 
xarajatlari uchun 2024-yil davlat budjetidan 
mablagʻlar ajratilishi koʻzda tutilgan.

— Xulosa sifatida shuni aytish joizki, — 
deydi Nodirbek Rasulov, — “Tashabbusli budjet” 
loyihasi, birinchidan, aholini uzoq yillardan buyon 
qiynab kelayotgan muammolarni hal etishda 
hamjihatlikda ishlash, jamoaviy qarorlar qabul 
qilish, bir yoqadan bosh chiqarib, maqsadga eri-
shishda zamonaviy texnologiyalarni egallashga 
undasa, ikkinchidan, jamoatchilik nazorati ku-
chayishi, mahalliy deputatlar faollashuvi hamda 
odamlarni budjet mablagʻlari ochiqlik va shaffoflik 
tamoyillari asosida taqsimlanishida faol ishtirok 
etish hamda davlat tomonidan berilayotgan 
imkoniyatlardan yanada samaraliroq foydalanishga 
oʻrgatyapti.

Haq gap. “Tashabbusli budjet”ning bu yilgi 
mavsumida ham bu anʼana davom etadi, qamrov 
kengayadi. Tizim yanada takomillashadi. Eng 
muhimi, odamlarning ogʻirini yengil qiladigan 
minglab xayrli ishlarga yoʻl ochiladi.

Joriy yilgi 
ilk mavsum

— Bu hunar bilan yetti yildan buyon 
shugʻullanaman. Dastlab, turli  kiyimlar toʻqir 
edim, keyinchalik shu uslubda poyabzal 
tayyorlash gʻoyasi ham tugʻildi. Ushbu 
yoʻnalishda tadbikorlikni yoʻlga qoʻydim 
va hozir shogirdlar bilan buyurtma  asosida 
ishlayapmiz.

Albatta, hunarmand uchun ushbu yoʻnalishda 
tadbirkorlik faoliyatini yoʻlga  qoʻyish avvaliga 

oson boʻlmadi. Keyingi yillarda yurtimizda 
tadbirkorlik qilish istagida boʻlganlar uchun 
barcha imkoniyatlar yaratilgani uni bu ishga 
ruhlantirdi. 

Gulchehra Jamolova ham bu imtiyozlardan 
foydalanib, bankdan kredit oldi va oʻz biznes-
rejasini amalga oshirdi.

Asosan, yozgi poyabzal tayyorlaydigan 
tadbirkor qishda issiq kiyimlar toʻqishni ham 
yoʻlga qoʻydi. Buyurtmalar koʻp, narxi ham-
yonbop. Mahsulotlar tuman aholisidan ortmaydi, 
daromad ham shunga yarasha salmoqli. Eʼtiborli 
jihati, qoʻlda toʻqilgan oyoq kiyim larning 
afzalliklari koʻp ekan.  Muhimi, yengil va 
ekologik toza.

Har bir ishning oʻziga yarasha zahmati 
boʻladi. Toʻquvchilik ham katta sabr, 
eʼtibor va mahorat talab qiladi. Kalava 
ipni buyum holatiga keltirish oson emas. 
Hunarmandning aytishicha, bir kunda ikki 
yoki uch juft poyabzal toʻqish mumkin, 
murakkab dizayn asosida tayyorlanadigan 
mahsulotlarning har juftiga bir kuncha vaqt 
ketadi.

Hunari ortidan yaxshigina daromad 
koʻrayotgan qahramonimiz yana bir xayrli ishga 
qoʻl urdi. Mahalladagi ishsiz xotin-qizlar va 
yoshlarni yoniga olib, ularga oʻz hunari sirlarini 
oʻrgatmoqda. Shogirdlari orasida ayni vaqtda 
mustaqil ish boshlab, daromad topayotganlari 
ham bor.

— Bu hunarga qiziqib, ustozimning oldiga 
kelganimda boshida qiynalganman. Chunki 
toʻqishning ham oʻziga yarasha murakkabliklari 
bor ekan. Lekin ustozim barchasini qunt bilan 
oʻrgatdi, endi oʻzim ham buyurtmalar olib, 
daromad topayapman. Endilikda ustozim 
kabi ushbu yoʻnalishda tadbirkorlikni yoʻlga 
qoʻyish arafasidaman, — deydi Munisxon 
Ubaydullayeva.

Milliy qadriyatlarimizni tiklash va 
rivojlantirishda qoʻligul hunarmandlarni 
tadbirkorlik faoliyatiga jalb qilish ham 
muhim ahamiyat kasb etadi. Bugun yaratilgan 
imkoniyatlar yaxshi samara berayotganini 
Gulchehra Jamolova kabi qoʻlida moʻjiza 
yaratayotgan hunarmandlar faoliyatida ham 
koʻrish mumkin. 

Ayniqsa, qishloqlarda toʻquvchilik xotin-
qizlarning sevimli mashgʻulotiga aylangan. 
Bu hunarni bugungi kun talabiga moslash, 
zamonaviy mahsulotlar tayyorlab, yangiliklar 

yaratishni esa barcha ham uddalay olmaydi. 
Navbahor tumanida Gulchehra Jamolova 
kabi ana shunday hunarmand va ishbilarmon 
ayollar talaygina.

Sarbozor mahallasida yashovchi hunarmand 
Laylo Gʻoyipova ham toʻquvchilikni momo-
meros hunar sifatida eʼzozlab, mehr qoʻygan. 
Toʻquvchilik va tikuvchilikni uygʻunlashtirgan 
qahramonimiz turli uy-roʻzgʻor buyumlarini 
tayyorlaydi. Kreativ yondashuv asosida yangicha 
koʻrinishda ham toʻqilib, ham tikiladigan bejirim 
buyumlarning esa xaridori koʻp.

— Hunarli kishi xor boʻlmaydi. Bunga 
hayotim davomida bir necha bor amin boʻldim. 
Albatta, oilamizda qiyinchiliklar ham boʻlgan, 
ammo shu hunar ortidan yaxshi daromad topa 
boshladim. Muhimi, bizning tashabbusimiz har 
tomonlama qoʻllab-quvvatlanayapti, yetarlicha 
imkoniyatlar yaratib berilmoqda. Dastlab, ishni 
oddiy qoʻlda toʻqish, bir dona tikuv mashinasida 
tikish ishlari bilan boshlagan boʻlsam, 
faoliyatimni kengaytirish boʻyicha rejamni 
amalga oshirishga masʼullar tomonidan koʻmak 
berildi. Hozir daromadimiz ham juda yaxshi, — 
deydi Laylo Gʻoyipova.

Aslida, kasanachilik faoliyatida imkoniyatlar 
koʻp. Bu tizim orqali mahallalarda xotin-qizlar 
oʻzini oʻzi ish bilan taʼminlashi mumkin. 
Masalan, Laylo Gʻoyipova ham ishsiz xotin-
qizlarga oʻz hunarini oʻrgatib, oʻziga kelayotgan 
buyurtmalardan bir qismini berib, ularning ham 
bandligini taʼminlashga, daromad topishiga 
koʻmaklashmoqda. 

Gʻolib ABDUsAlOMOV,
“Yangi Oʻzbekiston” muxbiri

IPDAN TO‘QILGAN POYABZALHunar ahlining aksariyati 
kamgap, kamsuqum 
boʻladi. Boisi, ular qoʻli 
doim mehnatda, har 
soniyaning oltindan 
qimmat ekanini juda 
yaxshi anglaydi. Navbahor 
tumanining Oʻzbekiston 
mahallasida yashovchi 
hunarmand Gulchehra 
jamolovani ham ish 
ustida uchratdik. Asli 
kasbi oʻqituvchi boʻlgan 
hunarmand toʻqigan 
bejirim poyabzallarning 
xaridori koʻp.

mahalla ahli o‘zini 
ko‘rsatadigan palla keldi

“Tashabbusli budjet” jarayoni 
har yili ikki marta 3 bosqichda 
oʻtadi. Uning 2024-yilgi dastlabki 
mavsumiga 1-fevraldan start 
beriladi. Bunda fuqarolar 
takliflarini 1−20-fevral kunlari 
ilgari suradi. shundan keyin 
ular tasdiqlangan mezonlarga 
muvofiq, 21-fevraldan 
11-martgacha saralanadi. 
Moderatsiyadan oʻtgan loyihalar 
12−31-mart kunlari davomida 
ovozga qoʻyiladi. 

puch, noprofessional kinolar maʼnaviyatimizga nisbatan qoʻporuvchilik, deb 

hisoblayman. Chunki oʻsha saviyasi past kinoni koʻrgan yoshlarda vatanparvarlik 
mavzusiga kinoya paydo boʻladi, ensasi qotadi, jiddiy mavzu emas ekan, deb qaray 

boshlaydi. Bu esa biz uchun katta maʼnaviy zarardir.

Dolzarb mavzu

zabarjad BOBOjONOVA, 
Oʻzbekiston jurnalistika va 
ommaviy kommunikatsiyalar 
universiteti katta 
oʻqituvchisi:
— Avvalo, vatanparvar-

lik tushunchasi aslida qan-
day boʻladi, vatanparvarlik 
tuygʻusi nimadan iborat, de-
gan savolga toʻxtalsak. Stan-
dart shakldagi balandparvoz 
gaplar, tashviqot ruhidagi 
asarlar vatanparvarlikmi? yoki 
asar nomini Vatan soʻzi bilan 
bogʻlash shartmi?

Vatanparvarlik tuygʻusi, kezi 
kelsa, nozik detallarda, obrazli tasvirlarda 
shunday ifodalanadiki, anʼanaviy shovqinlar, 
baland ovozlardagi hayqiriqlardan taʼsirliroq chiqadi. 
Buning uchun mana shu asarlar vatanparvarlik ruhida 
olingan kartina, degan taʼkidga hojat ham yoʻq. 

Jahon kinematografiyasida muvaffaqiyatga erishgan 
barcha filmlarda vatanparvarlikning nozik ifodalarini 
topishingiz mumkin. “Favqulodda qoʻngʻiroq” filmidan 
qiziq bir misol keltirsam: xavfli jinoyatchi tomonidan 
oʻgʻirlab ketilgan qizni politsiya xodimlari hech topa 
olmaydi. Shunda telefon orqali yozib olingan ovoz 
fonida bir maromda taqillab turgan qandaydir jism 
tovushi qahramon eʼtiborini tortadi. Voqea joyida esa 
politsiya xodimi ustunga ilingan Amerika bayrogʻi 
va shamolda chayqalib tirgakka urilayotgan temir 
tortqich ana shunday tovush chiqarayotganini aniqlaydi 

milliy filmlar
Oʻzbek kinoijodkorlari ham yurt tinchligi, vatan ozodligi, turmush farovonligi, osuda hayot yoʻlida 

kurashgan va kurashayotgan mard oʻgʻil-qizlarimizning jasorati haqida kinokartinalar yaratmoqda. 
Ammo bu mavzularda har qancha film suratga olsak, aslida kam. Hozir milliy vatanparvarlik ruhida 
yaratilgan filmlar son va sifat jihatidan talab darajasidami? Bu filmlar xalqimiz qalbidan qanchalik 
joy olyapti?  Bugungi kun kino sanʼati yoshlarni tinchlikni saqlash, el koriga kamarbasta boʻlish, 
vatanni sevishga unday olyaptimi? Shu mavzularda sara asarlar yaratilishiga nimalar toʻsqinlik 
qilmoqda? Biz ushbu savollar bilan mutaxassislarga murojaat qildik.  

Baxtiyor YOQUBOV, 
sanʼatshunoslik fanlari 
boʻyicha falsafa doktori, 
dotsent: 
— Vatanparvarlik juda 

muqaddas, oʻta nozik, 
inson qalbining tub-tubi-
da saqlanadigan gʻoyat 
yashirin tuygʻudir. Bu 
his insonda qachondan 
paydo boʻlishini hech 
kim bilmaydi va aytib 
bera olmaydi. Balki u 
qondan oʻtar, balki tarbiya 
mahsulidir. Qanday shakllan-
masin, har bir insondagi vatanpar-
varlik uning oʻzi yashab turgan jamiyat 
qad riyatlari asosida vujudga keladi. Insondagi 
vatanparvarlikni shakllantiradigan omillardan 
biri esa, shubhasiz, sanʼatdir. Sanʼat turlari ichi-
da eng taʼsirchan va ommaviysi boʻlgan kinoning 
bu boradagi oʻrni beqiyos. Albatta, kino odamni 
toʻgʻridan-toʻgʻri tarbiyalamaydi. Balki hayotiy 
voqealar, taʼsirchan vositalar orqali uni oʻylash-
ga, taʼsirlanishga, qalbining oʻzgarishi, tozalanib 
borishiga yoʻl ochadi. Aynan mana shu holatda 
haqiqiy sanʼatning kuchi koʻrinadi.

Badiiy filmlarda vatanparvarlikka toʻgʻridan-
toʻgʻri, ochiq va quruq targʻibot boʻlishi mumkin 
emas. Muayyan mavzu va obrazli yechimlarning 
tagmaʼnosi, xulosasi vatanparvarlikni singdirmogʻi 
lozim boʻladi. Biz buni oʻzbek kinosi durdonalari 
boʻlmish “Sen yetim emassan” (rejissyori 
Sh.Abbosov) filmida mehr orqali, “41-yil olmalari” 
(rejissyori R.Botirov) filmida otaxonlar jasorati 
misolida, “Suyunchi” (rejissyori M.Abzalov) 
filmida millatning qadriyatlarini asrashga uringan 
buvi timsolida koʻrishimiz, anglashimiz mumkin. 
Har bir davr va jamiyat oʻz sanʼatini yaratadi. 
Bu oʻsha davrning ijtimoiy muammolari, axloqiy 
qarashlari, insonlarning hayotiy maslak va 
qadriyatlari, xalqning orzu-istaklari va jamiyatning 
maqsad-intilishlaridan kelib chiqadi. Shu sababli 
oʻzbek kinosi tarixida turli davrlarda turlicha 
mavzular ustuvorlik qildi. Vatanparvarlik gʻoyasi 
koʻtarilgan filmlar odatda yurtni bir maqsad 
yoʻlida birlashtirish zarur boʻlgandagina kerak 
boʻldi. Xususan, bu boradagi katta koʻtarilish 
Ikkinchi jahon urushi yillarida va shu mavzuga 
bagʻishlangan filmlarda yaqqol aks etdi. 

Oʻtgan asrning 90-yilllaridan yaqin toʻrt-
besh yilgacha ijtimoiy muammolar, kishilar 
tafakkuridagi oʻzgarishlar, milliy oʻzlikni anglash, 
moddiyat insonlar uchun asosiy qadriyatga 
aylanayotgani haqidagi filmlar ustuvorlik qildi. 
Vatanparvarlik mavzulari faqatgina terrorizmga 
qarshi kurashga qaratilgan filmlarda aks etdi. Aslida 
esa vatanparvarlikni birdaniga paydo qilib, biror 

hodisa bilangina bogʻlab shakllantirish 
toʻgʻri boʻlmaydi. Vatanparvarlik 

yillar, oylar, kunlar va hatto 
soatlar sayin shakllanib 

boradigan jarayondir. Shu 
sabab kinematografiyada 
tizimli ravishda, turli  
mavzularda olinajak film-
lar zamirida bar chasi be-
vosita vatanparvarlikka 
bogʻlanishi, kinoning 
ijti moiy vazifasi pirovar-

dida, kishilarimiz, xalqimiz, 
jamiyatimizda vatanparvarlik-

ni oʻstirishga qaratilishi lozim. 
Albatta, keyingi yillarda bu borada 

bir qancha ishlar qilindi. Xususan, Ikkin-
chi jahon urushiga bagʻishlangan filmlar koʻpaydi 
va bu kartinalarni tomosha qilgan xalqimizda oʻz 
millatidan gʻururlanish, vatanni asrab-avaylashga 
ragʻbat uygʻonganini ishonch bilan aytish mumkin. 
Shuningdek, oʻzbek xalqining buyuk farzandlari 
haqidagi “Said bilan Saida”, “Muhabbat bahori”, 
“Abdulla Oripov” filmlari ham yosh avlodni tari x -
ni bilishga, adabiyotni oʻrganishga, fikrlashga, 
ulugʻ millatning vakili ekanini anglashiga kuchli 
turtkilardan boʻldi. “Mehr” operatsiyasi tufayli 
Suriyadagi oʻzbekistonlik ayollar va bolalarning olib 
kelinishi ifodalangan “Tutqunlik”, “Ayol qis mati” 
kabi filmlar har bir inson uchun vatanidan yaxshiroq 
joy boʻlmasligini, Oʻzbekiston uchun har birimiz 
kerak ekanimizni koʻrsatib qoʻydi. Aytish kerakki, 
tarixiy va zamonaviy mavzularda yana koʻplab 
filmlar rejalashtirilmoqda va ularning ham mazmun-
mohiyatida vatanparvarlik gʻoyasi asosiy oʻrinni 
egallaydi. Biroq bu ishlarning yetarlicha taʼsiri 
boʻlishi uchun olinayotgan filmlarimizda yuksak 
badiiyat, janrlardagi rang-baranglik, qahramon 
ichki olamini ochib berishga, kuchli psixologik 
momentlar, oʻtkir konflikt yetmayotganini ham 
taʼkidlab oʻtish oʻrinli. Bunga sabab, albatta, ishning 
tizimli emasligi, chuqur gʻoyaviy mohiyatdan 
koʻra, yuzaki syujet qurish bilan cheklanish, xorij 
filmlaridan koʻr-koʻrona koʻchirish, filmning 
senariy variantidayoq yetuk mutaxassislar oʻrtasida 
muhokama qilinmasligi, muayyan sanalar yoki 
muddatlarga ulgurib bitkazishga urinish kabilar 
ekani yaqqol koʻzga tashlanmoqda. 

Oʻylaymizki, yurtimizdagi keng koʻlamli 
islohotlar, ochiqlik siyosati, koʻplab mavzularni 
yoritishga yoʻl ochilgani, Oʻzbekistonni dunyoga 
tarannum etishga boʻlgan intilish natijasida yaqin 
yillarda vatanparvarlik gʻoyalarini targʻib qiladigan 
badiiy mukammal, gʻoyaviy yuksak, taʼsirchan va 
unutilmas kinokartinalar vujudga keladi. Albatta, 
avval taʼkidlaganimizdek, bu bir-ikki kunda meva 
beradigan hodisa boʻlmay, uzluksiz mehnat va 
intilish larni talab qiladigan jarayondir...

Iqbol MIrzO, 
Oʻzbekiston xalq shoiri:
— Bizda muayyan davr barcha sohada depsinish davri 

boʻldi. Shuning kasriga hamma sohalar rivojlanmasdan, bir 
joyda qotib qoldi. Jumladan, kino sanʼati ham.

Shuningdek, bugun dunyo multiplikatsion sanʼati juda 
rivojlanib ketdi. Animatsion filmlar hatto badiiy filmlardan 
koʻra, ham aniqroq, tiniqroq chiqyapti.

Bizda “bozor” degan tushunchaning ortida oldi-qochdi 
koʻrsatuvlar, faqat tomoshabin yigʻsa boʻldi, degan iddao kino 
sanʼati sohasida ham avjiga chiqdi. Harbiy vatanparvarlik 
mavzusida suratga olinayotgan filmlarning tomoshabin 
qalbidan oʻrin ololmasligi, hayotiy emasligi — bularning 
hammasi “buyurtmani, topshiriqni bajardingmi — bajarding” 
tarzida qilinayotgani koʻrinib turibdi. Holbuki, film 
ssenariysini saviyali qilib yozadigan ijodkorlar koʻp oramizda. 
zoʻr yozuvchi va ssenariynavislar bor. Afsuski, bugungi 
kunda kinoni rejissyorning oʻzi hal qilyapti. Senariyni ham 
oʻzining qarichi bilan oʻlchaydi. Shu tariqa soxta, saviyasi past, 
tomoshabinni bezdiradigan kinolar yuzaga kelyapti. 

yosh rejissyorlar yetishib 
chiqyapti. Rejissyorlarimiz bir-
daniga shon-shuhrat, pulning 
orqasidan ketmay, xalqimizning 
ichiga kirib, xalqimizga yoqadigan 
filmlar yaratishiga ishongim keladi. 

Bir paytlar oʻzbek filmlari rus 
tilida yaratilib, keyin oʻzbek tiliga 
dublyaj qilingan. Oʻshanda ham milliy 
vatanparvarlik ruhi ufurib turgan. Masalan, 
“Mahallada duv-duv gap” filmini olaylik. Filmdagi 
xalqimizga xos samimiyat, oʻzbekonalik senariy muallifi Abdulla 
Qahhor bilan bogʻliq. “Peshonangda shaftolining danagini 
chaqadi”, degan iborani qarang. Qochirim yoki askiyalarning 
hammasi Abdulla Qahhor tahriridan oʻtgan. Shuning uchun 
u kino yashab turibdi. yana bir film — “Shum bola”. Masalan, 
men “Shum bola”ni qachon koʻrsam ham maza qilaman. Toʻgʻri, 
kitobning mazmunini siyosiy jihatlarga burishgan. Lekin asosida 
katta bir yozuvchining, shoirning “Shum bola” qissasi turgani 
sabab ham mazkur kinokartina zoʻr chiqqan. 

Milliy vatanparvarlik deganda, albatta, harbiylar koʻz 
oldimizga kelishi kerak emas. Barcha insoniy fazilatlar, 

xalqning tutumlari ham milliy vatanparvarlikni 
ifodalashi mumkin. Xohlagan mavzuda vatan-

parvarlik kinosini yaratsa boʻladi. Umuman 
olganda, oʻzini hurmat qilgan davlatlarning 
har qanday kinosi, koʻrsatuvi, qoʻshigʻi milliy 
manfaatga xizmat qiladi. 

Bizda bu borada oqsashlar borligini inkor 
eta olmaymiz. Buning yechimi qayerda, degan 
haqli savol tugʻiladi. Haqiqiy senariynavislar, 

professional yozuvchilarni kinoga jalb qilish kerak. 
Ular bilan hisoblashadigan rejissyorlarni biriktirish 

kerak. Milliy vatanparvarlik ruhida kino yaratmoqchi 
ekanmiz, millatning feʼl-atvori, tilini yaxshi biladigan 

yozuvchi va rejissyorni ragʻbatlantirish zarur. Ayni mana shu 
kinolarning targʻiboti ham keng koʻlamda yuritilishi lozim.

Biz maktabda bolani 11 yil vatanparvarlik ruhida oʻqitsak-
da, bir marta koʻrgan koʻrsatuv yoki bemaʼni film butun qilingan 
mehnatni yoʻq qilishi mumkin. Shuningdek, puch, noprofessional 
kinolar maʼnaviyatimizga nisbatan qoʻporuvchilik, deb 
hisoblayman. Chunki oʻsha saviyasi past kinoni koʻrgan yoshlarda 
vatanparvarlik mavzusiga kinoya paydo boʻladi, ensasi qotadi, 
jiddiy mavzu emas ekan, deb qaray boshlaydi. Bu esa biz uchun 
katta maʼnaviy zarardir.

Omina AzIzOVA, 
sanʼatshunoslik fanlari boʻyicha 
falsafa doktori:
— Bugun ham oʻzbek ki-

noijodkorlari tomonidan 
vatanga sadoqat, tinchli-
kning qadri haqida qator 
filmlar suratga olinmoq-
da. Buni inkor etish ker-
ak emas. Oʻtgan besh yil 
kesimida ekranga chiqqan 
ayrim badiiy filmlarni 
eslab oʻtsak: Akbar Bek-
turdiyevning “Tinchlik orti-
da”, “Oʻzbek qizi”, Dilmurod 
Masaidovning “Ayol qismati”, 
Jahongir Ahmedovning “Ilhaq”, Ak-
rom Shohnazarovning “101-reys”, Rashid 
Malikovning “Tutqunlik”, Rustam Saʼdiyevning 
“Baron-2: Sogʻinch”, Hasan Alijonovning “Ha-
yot afsunlari”, Abduvohid Gʻaniyevning “El-
parvar”, Hilol Nasimovning “Vatan ostonasi”, 
zulfiqor Musoqovning “Berlin — Oqqoʻrgʻon”, 
“Hayrat” kabi badiiy filmlari, Ali Hamroyevning 
“Xalq jasorati”, Komil Sharafiyevning “Mato-
nat” kabi hujjatli filmlari vatanparvarlik, tinch-
lik, farovon hayot tarannumiga bagʻish langan.

Vatanparvarlik mavzusiga bagʻishlangan 
“Oʻzbek qizi”, “Ilhaq”, “Ayol qismati” kabi 
filmlarimiz xorij kinoijodkorlari tomonidan ham 
eʼtirof etilib, xalqaro kinofestivallarda gran-
prini qoʻlga kiritdi.

Akbar Bekturdiyevning “Oʻzbek qizi” 
filmida tarannum etilgan ozodlik, vatanparvarlik 
gʻoyalari sovuq urush fonida mahorat bilan 
tasvirlangan. zebo  Gʻaniyeva haqidagi film 
yaratilishi va uni 9-may — Xotira va qadrlash 
kuni arafasida  premyera qilinishi eʼtirofli 
hodisa. Sababi, zebo Gʻaniyevani — Ikkinchi 
jahon urushi yillarida mohir razvedkachi va 
afsonaviy mergan sifatida nom qozongan oʻzbek 
qizini bugungi yoshlarning aksari bilmaydi. 
Nozik jussali, xushroʻy zebo Gʻaniyeva filmda 
umumlashma obraz boʻlib, bu qahramon 
misolida urushga jalb etilgan oʻzbek qizlarining 
timsoli gavdalangan. Xususan, zebo Gʻaniyeva, 
Muqaddam Ashrafova, Rahima Alimova kabi 
koʻplab oʻzbek qizlari oʻz yaqinlarini himoya 
qilish niyatida urushga borgan va jasorat 
koʻrsatgan. “Oʻzbek qizi” filmi mana shunday 
kuchli va irodali oʻzbek qizlari haqida.

Jahongir Ahmedovning “Ilhaq” 
 badiiy filmi esa Ikkinchi jahon 

urushida besh farzandi-
ni urushga yubo rib, 

ularning bi ror tasini 
qayta koʻrmagan, 
matonatli va sabrli 
oʻzbek ayoli tim-
solini ifodalaydi. 
Urush fojialari, 
yoʻqotishlar ekran-
ga koʻchirilar ekan, 

bunga hissiyot bi-
lan yondashmay iloj 

yoʻq. Negaki, urush 
qalblarni larza solibgina 

qolmay, har qanday koʻzni, 
yurakni, albatta, yigʻlatadi. Chun-

ki urush qoldirgan yaralar hali bitib ketmagan. 
Uning chandiqlari hanuzgacha yuraklarimizga 
azob beradi. Urush haqidagi manbalarni yana-
da chuqurroq oʻrganish, uning fojialarini yan-
gi filmlarda aks ettirish lozim. Shu maʼnoda 
filmlardagi taʼsirchan epizodlar tomoshabinga 
urushning mudhish va dahshatli oqibatlarini 
soʻz lab, bugungi tinch va hur hayotimizning 
qad rini eslatadi. Vatan inson uchun qadri baland, 
tafti issiq, togʻdek suyanch ekanini yana bir bor 
eslatuvchi bu filmlarni yoshlar koʻrishi kerak.

Ayniqsa, bugungi nanotexnologiyalar, media 
asrida tobora kuchayib borayotgan gʻoyalar 
urushi davrida bu filmlarga ehtiyoj yanada 
ortmoqda. Oʻzingni vatanga qanchalar yaqin his 
etsang, uni shu qadar jonli vujud kabi aniqroq 
va sevibroq tasavvur qilasan, deydi Aleksandr 
Blok. yoshlarni yot va buzgʻunchi gʻoyalardan 
asrash, texnikaga qullikdan qutqarish uchun 
hamma birdek harakat qilmoqda. Xususan, 
kinoijodkorlar ham bu yoʻlda sobitqadam. 

Bugun Kinematografiya agentligi tomonidan 
Mudofaa, Ichki ishlar vazirliklari, Davlat 
xavfsizlik xizmati, Milliy gvardiya bilan 
hamkorlikda hujjatli filmlar, seriallar suratga 
olish ishlari davom etmoqda. “Belarusfilm” bilan 
hamkorlikda Ikkinchi jahon urushi yillarida 
qahramonlik koʻrsatgan oʻzbek jangchisi 
 Mamadali Topvoldiyevning jasorati haqida 
hikoya qiluvchi “Kazbek” badiiy filmi suratga 
olinmoqda. Bundan tashqari, shu kunlarda “Uch 
qahramon” badiiy filmining ham  taqdimoti 
kutilmoqda.

Abdulatif HAYDArOV, 
“Astir animation studio” rahbari, 
rejissyor-animator:
— Nega milliy vatanparvarlik ruhidagi 

animatsion filmlar kam? Ming xil sabab 
koʻrsatilishi mumkin. Mutaxassislar yoʻq, 
deyiladi aksariyat hollarda. Balki eʼtibor 
yoʻqdir? Kimga kerak oʻzi multfilm? Tarix, 
milliy vatanparvarlik haqidagi multfilmlar 
qanchalik foyda keltiradi? Bu savollar 
ochiqligicha qolmoqda. 

Animatsion filmlar yaratilishi masalasiga 
ijtimoiy yoʻnalish, farzandlarimizning ongini 
himoya qilishga yoʻnaltiruvchi vosita, 
deb qarash kerak. Buning uchun mablagʻ 
ajratilishi zarur. Ochigʻini aytish kerak, 
ayni paytda animatsion filmlarga teatr, 
kino va boshqa sanʼat turlaridan soʻnggina 
nomiga eʼtibor qaratiladi. Kino, tadbirbozlik, 
festivallardan ortgan pulga “Mayli, birorta 
multfilm ishlab qoʻying”, deyiladi. Eʼtibor 
shunday boʻlgach, aks taʼsir haqida nima 
deyish mumkin? 

Saviya va sifati baland animatsion filmlar 
yaratadigan mutaxassislar yoʻq, degan roʻ-
kachga ham koʻp duch kelamiz. Ish qidirib 
yurgan mutaxassislar qancha? “Mana 
imkoniyat, shu mavzudagi multfilm yarat” 
deyilsa, jonini jabborga berib ishlaydigan 
ijodkorlarni bilaman.

Men xususiy studiya rahbariman. 
Milliy vatanparvarlik ruhidagi “Toʻmaris” 
animatsion filmimiz muvaffaqiyatli chiqdi. 
Shunga oʻxshash multfilmlarni hech 
qiynalmay yaratishimiz, qancha zarur boʻlsa, 

shuncha buyurtma olishimiz mumkin. Ammo 
talab yoʻq. 

Nima uchun maktabgacha yoshdagi 
bolalar asosan, chet el multfilmlarini tomosha 
qilmoqda? Chunki unda vatanparvarlik va 
boshqa jihatlar yorqin ranglar, personajlar va 
voqeliklarda yoritib berilgan. Jimjima, goʻzal 
va oson hayotni koʻrgan va shunga intilgan 
boladan vatanparvar chiqadimi? 

Bolalar filmlari ustida katta ijodiy guruh 
ishlashi lozim. Psixolog nuqtayi nazari juda 
muhim. Bugun bolalarga qaysi rang va nima 
yoqishini, ular qalbiga qanday yoʻl topish 
kerakligini u yaxshi biladi. Kattalarcha 
fikrlab, “adabiyotda, tarixda bunaqa boʻlgan”, 
degan iddaolar samara bermaydi. 

Hammasi sohaga boʻlgan munosabatdan 
kelib chiqyapti. Multfilmning bola tar-
biyasiga juda katta taʼsiri bor, lekin bu haqda 
oʻylanmayapti.

Nigora HAYDArOVA, 
Milliy rassomlik va 
dizayn instituti dotsenti:
— Milliy vatanparvarlik ruhidagi 

animatsion filmlarimiz juda kam.  
Sababi esa shu mavzudagi sena-
riylar, umuman, adabiy asarlar 
yetarli emasligi bilan bogʻliq. 
Aynan bolalar adabiyo tidagi ma-
teriallardan kelib chiqadigan 
boʻl sak, ularning hammasi ham 
multiplikatsion film spetsifikasiga 
toʻgʻri kelavermaydi. Senariy topil-
gan taqdirda ham bugungi kunda aynan 
milliy obraz, personajlar yaratadigan 
rassomlarimiz, zamon talabiga javob bera-
digan, yaʼni milliy-zamonaviy obrazlarda perso-
najlar yaratadigan ijodkorlarimiz kamligi muammo boʻlib 
turibdi.

Dunyo animatsiyasida har bitta bosqichning oʻz 
mutaxassisi boʻladi. yaxshi film chiqarish uchun kuchli, 
zoʻr ijodiy guruh — senariynavis, rassom, aynan bolalar 
dramaturgiyasi, bolalar filmini tushunadigan  rejissyor, 
animatorlar guruhi, kompozitorlar kerak. Studiyalarimizda 
ijodkorlar yoʻq emas, bor. Ular faqat asarni yaratishda texnik 
jihatini tushuna oladigan mahoratga ega. Aslida, personajlar 
dizayni, lokatsiyalar, umuman, filmdagi makonda mavjud 
arxitektura va boshqa mayda detallargacha rassom tomonidan 
yaratilishi shart.

Sharoit, mutaxassis, ijodiy muhit — mana shular 
hammasi bitta nuqtada jamlanganda biz oʻylagan  badiiy va 
multiplikatsion filmlar yaratilishi mumkin. 

yana bir jihat. Ijodkor muayyan mavzuda asar 
yaratar ekan, turli badiiy yondashuv, fantaziya-

sini oʻzi  xohlagan obrazda yetkazib berish-
da unga koʻp narsalar toʻsqinlik qilishi 

mumkin. Ijodiy guruh, ayniqsa, ijodiy 
muhit boʻlmasa, bundan tashqari, 
senzura boʻlsa, qiyin. Misol uchun, 
“Oʻzbek kino” yoki kine matografiya 
badiiy kengashi aʼzo lari orasida ani-
matsion filmlar boʻyicha mutaxassis 
deyarli yoʻq. Sohaga taal luqli boʻl-

magan  hayʼat aʼzolari asar spetsifika-
sini tushunmagan holda, faqat didaktik 

tomonlariga eʼtibor berishi mumkin. Bu 
esa zamonaviy yoshlar eʼtiborini jalb qila ol-

maydigan kartinalar yaratilishiga sabab boʻladi. 
Hozirgi talab shunchalik kuchliki, zamonaviy tex-

va qizni qutqaradi. Mutlaqo vatanparvarlik 
mavzusi koʻzlanmagan, oʻtkir syujetli, 

kassabop film. Lekin detal tanlashda 
ijodkorlarning milliy gʻururini 

ilgʻash qiyin emas. 
Oʻzbek kinosida ham shu 

mavzuda “Oʻzbek qizi”, “Mato-
nat”, “Ayol qismati”, “101-
reys”, “Ofitser 55” kabi koʻplab 
filmlar suratga olinyapti. 
Ammo buyurtma asosida 

zoʻr ma- zoʻrakilik koʻpayib 
ket ganday tuyuladi baʼzida. 

Fik rimcha, ijodkor oʻzidagi bu 
tuygʻuni aks ettirishda tashviqot 

xarakterini toʻgʻridan-toʻgʻri ifodalamay, 
sanʼatkorona yondashuv orqali tasvirlashi ham 

mumkin. Chunki badiiy adabiyotda, sanʼat asarlarida 
publitsistik mavzular koʻndalang qoʻyilmaydi. Shu 
oʻrinda Shokir Xoliqovning “yakshanba” filmida 
ham men vatanparvarlikni goʻzal detallarda his 
qildim. Lengston Hyuzning “Vatan” hikoyasida 
biror joyda vatan soʻzi tilga olinmaydi. Oʻzingiz his 
qilmagan jumlalar, soʻzlarni atama sifatida qoʻllash 
bilan tomoshabinga ham, oʻquvchiga ham hech narsa 
berolmaysiz. Vatanni madh etish uchun atayin qaysidir 
voqelikka yoki mavzuga alohida urgʻu berish, taʼkidlash 
shart emas. Ijtimoiy masala qoʻyilgan har qanday asarda 
uning epkinlarini topish mumkin.

“Yangi Oʻzbekiston” muxbiri 
risolat MADIYeVA yozib oldi.

nologiyalar davrida oddiy tasvir bilan bolalar koʻngliga yoʻl 
topib boʻlmaydi. Dunyoqarashi keng, fikrlashi teran boʻlgan 
milliy obrazlar, personajlar yaratish zamon talabiga aylangan.

Xususiy animatsion studiyalarimiz faoliyat yurit yapti. 
Ular tomonidan ishlangan ayrim animatsion filmlarni 
yomon, deb boʻlmaydi. Bu filmlarda adabiy asarga 
asoslangan yaxshi senariy olib chiqilgan. Lekin ana 
shu filmlarni bugun bolalarimiz qanday qabul qilyapti? 
Kuzatishlarimga koʻra, filmlarda ayrim personajlar bir oz 
qoʻrqinchliroq koʻrinishda namoyish etilgan. Bolalarimiz 
uchun eng yomon sahna, eng yomon personaj, eng 
yomon salbiy obraz ham yoqimli tasvirlanishi kerak. 
Tomoshabinlar fikrini oʻrganganimizda “Nima uchun 
bizda oʻzbek multipikatsion qahramonlari qoʻrqinchli?” 
degan savol boʻldi. Bu rassomning mahoratiga bogʻliq. 
Personajlarni animatsiyaning prinsiplarini inobatga olgan 
holda yaratish kerak boʻladi. 

Ssanʼat millat, elat yoki til tanlamaydi. U tomoshabinni oʻziga maftun eta olish, 
ortidan ergashtirish xususiyatiga ega kuch. Xalqni ruhlantirish, vatanparvarlik 
hissini kuchaytirish, ozodlik va hurlik uchun kurashish kabi gʻoyalar 
singdirilgan filmlar hamma davrlar uchun birdek ahamiyatli, qadrli.

tomoshabinni qanchalik jalb eta olyapti?

saxovatpesha kishining bu xayrli ishlari koʻpchilikka oʻrnak boʻlishi aniq. sababi, sir emas, koʻp bora 
guvoh boʻldikki, bor-yoʻgʻi ikki yoki uch kilogramm yegulik berganini rasmga olib, koʻz-koʻz qilganlar, 
ayniqsa, karantin damlarida koʻp uchradi. Aslida, xayrli amalni bajarishni maqtanib, savob ham, obroʻ 

ham topib boʻlmasligi barchaga ayon. 

Mahallada eng inoq oila sifatida eʼtirof etilib, 
farovon turmush kechirishayotgandi. Nargizaning 
bir roʻzgʻorni eplab, turmush oʻrtogʻi koʻnglini olib, 
bolalarini birovdan kam qilmay tarbiyalayotgani 
haqiqatan koʻpchilikka oʻrnak edi. Ming afsuski, 
bu quvonchli kunlar uzoqqa choʻzilmadi. erining 
tanasida davosiz dard paydo boʻldi.

Mahallada eng inoq oila sifatida  eʼtirof 
etilib, farovon turmush kechirishayotgandi. 
Nargizaning bir roʻzgʻorni eplab, turmush 
oʻrtogʻi koʻnglini olib, bolalarini birovdan kam 
qilmay tarbiyalayotgani haqiqatan koʻpchilikka 
oʻrnak edi. Ming afsuski, bu quvonchli kunlar 
uzoqqa choʻzilmadi. Erining tanasida davosiz 
dard paydo boʻldi. Xavotir ostida qancha 
yugurib-yelmasin baribir davo topish mushkul 
kechdi. Shunday boʻlsa-da, ortga chekinmay, 
ayol boshi bilan erini qanchadan-qancha 
shifokorlar koʻrigiga olib bordi. Ammo uning 
umri qisqa ekan, hayotdan erta ketdi...

HAMMAsI sHUNDAN 
sOʻNG BOsHlANDI

Erining birinchi turmushidan allaqachon 
voyaga yetib qolgan farzandlarining negadir 
keyingi paytda feʼli ayniy bosh ladi. Otasi 
borida biror marta tik qaray olmagan 
farzandlar oʻgay onasi bilan boʻlar-boʻlmasga 
janjal chiqaradigan odat chiqardi. Oldiniga 
topganini pana-pastqamda minnat qilib 
yurishsa, keyinchalik oshkora aytadigan 
boʻlishdi. Padarini tuproqqa qoʻyganiga hali 
uch oy oʻtmay, toʻngʻich oʻgʻil uylanish 
harakatiga tushib qoldi. Bundan koʻngli 
ranjigan Nargiza qancha gapirmasin, birov 
gapiga quloq solmadi. Ilojsiz oʻzi bosh boʻlib, 
kelin topishga harakat qildi. 

Marhum erining yaqinlari maslahati bilan 
uzoqroq qarindoshining qizini oʻzi bosh 
boʻlib kelin qilib keldi. Xonadonda yangi oila 
paydo boʻldi. Bu ahillik kuchayishiga sabab 
boʻladi, deb oʻylashgandi. Ammo, aksincha, 
yangi kelin ham kuyovning yoʻrigʻiga yurib, 

oʻgay qaynonani turtkilashga tushdi. Oradagi 
sovuqlik battar avj oldi. Shu paytgacha tinch 
yashab kelgan xonadoniga endi ortiqchalik 
qila boshladi. Ochiq-oydin undan ikki 
norasidasi bilan hovlidan chiqib ketishni talab 
qilishdi. 

Eng azobli kunlar shundan soʻng bosh-
landi. Kunora janjallar jonidan oʻtib ketgandi. 
Bosh olib ketay desa, tayinli manzili yoʻq. 
Ketmay desa, bu azoblar... Qoʻni- qoʻshni, 
mahalla oqsoqollari aralashdi. Foydasi 
boʻlmadi. Qish qahratonida oyogʻida yirtiq 

kalish bilan koʻchaga haydalgan kunlar 
boʻldi. Hovli chetidagi kichik  omborxonadan 
joy berishdi. Hartugul, sovuqda shu yerdan 
boʻlsa-da, joy tekkaniga shukr qilib, qorongʻi 
tomga joylashdi. 

Bir kuni dalada ishlab, uyga qaytarkan, 
endigina toʻrtinchi sinfga qatnashni bosh-
lagan katta oʻgʻli bir qogʻozda oʻzi chizgan 
suratni ukasiga koʻrsatib, nimalarnidir 
tushuntirayotganini koʻrib qiziqdi. Bola oq 
qogʻozga ajoyib koʻrinishdagi uyni chizgandi. 
Baland, kattagina derazalari, keng hovlisi 
bor bu rasm murgʻak bolaning qalbida nish 
urayotgan orzuning qogʻozga tushgan aksi 
edi. 

— Onajon, qarang, shu chizgan suratim 
uchun ustozimiz maktabda besh baho qoʻydi. 

— Nega uyning rasmini chizding, oʻgʻlim?
— Bilasizmi, ona. Men uyimiz mana 

shunday katta va yorugʻ boʻlishini xohlayman. 
Kelajakda, albatta, shunday yashash joyimiz 
boʻladi.

Mehnatda qotgan qoʻllari bilan bolasining 
peshonasini silab, bagʻriga bosarkan, ovoz 
chiqarib aytishga ikkilanib, ilohim aytganing 

kelsin, bolam, deya sekin pichirlagancha 
unsiz yigʻlab yubordi. 

rOʻYOBGA CHIQQAN 
TUsH

Odatdagi kunlarning birida Nargiza opa 
yelkasida ketmon bilan dala chopigʻiga 
shoshib ketarkan, mahalla idorasi vakillaridan 
biri uni yoʻlda toʻxtatdi. Hol-ahvol soʻrashgan 
boʻlib, bugunoq shaxsini tasdiqlovchi hujjatini 
olib, idoraga borishini aytdi. Bu taklif sababi 

esa  doimgidek roʻyxatga olish ekanini eslatib 
oʻtdi. Kechki payt aytilgan hujjatni olib, 
mahallaga bordi. Ammo rais undan shaxsini 
tasdiqlovchi hujjatni olarkan, tuman hokimligi 
soʻraganini, ikki-uch kunda qaytarib berishini 
taʼkidladi. 

— Hokimlik hujjatimni nima qilarkin, — 
deya bergan savoliga rais ham yelka qisgancha 
hayronligini bildirdi. 

Bu voqea boʻlganiga oʻn kundan ortiq 
vaqt oʻtdi. Nargiza opaning xayolidan 
koʻtarildi. 

2023-yilning aprel oyi edi. 
Har doimgidek tirikchilik tash-
vishi bilan dalada ketmon 
chopayotgan opani rais yoʻqlab 
bordi. Uzoqdan imlab, yoniga 
chaqirdi. Xavotir bilan uning 
oldiga shoshildi. Xayolida 
ming oʻy bilan oqsoqolning 
oldiga kelganda, salomni ham 
unutib: “Tinchlikmi?” deya 
soʻradi.

— Hovliqmang, sing lim. 
Tinchlik. Ertalabdan buyon 
hokimlikdagilar sizni soʻrashyapti. 
Sizda telefon ham yoʻq ekan. Shunga 
menga aytishgandi, bir gaplashtiring, 
deb. Hozir qoʻngʻiroq qilib beraman, nega 
soʻrashayotganini oʻzlaridan bilib olasiz.

— yaxshi, gaplashtiring-chi. 
Oqsoqol qoʻngʻiroq qilgach, u tarafdan 

tezda javob boʻldi. Telefonni opaga uzatdi. 
Bir oz gaplashildi. 

— Nima gap ekan? — Oqsoqol qiziqib 
soʻradi. 

— Koson tumani hokimligidan. Ertaga 
ertalab bolalaringizni olib, hokimlikka 
keling, deyishdi. Faqatgina sizga amaliy 
yordam beriladi, degan gapdan boshqasini 
gapirishmadi.   

Ertasiga aytilgan paytda ikki oʻgʻlini 
yetaklagancha Koson tumani hokimligi 
binosiga kirib borarkan, uni yaxshi kayfiyatda 
kutib olishdi. Bir oz vaqtdan soʻng mashinaga 
mindirib, ularga sovgʻa borligini, hozir qabul 
qilish uchun borishini aytib, opa uchun 
nomaʼlum manzil tomon yoʻlga tushishdi. 
Tuman markazidan unchalik olis boʻlmagan, 
oʻn-oʻn besh daqiqali yoʻl yurib, ularni olib 
ketayotgan mashina “yoshlar koʻchasi” 

“

”

Eng azobli 
kunlar shundan so‘ng boshlandi. 

Kunora janjallar jonidan o‘tib ketgandi. 
Bosh olib ketay desa, tayinli manzili yo‘q. 
Ketmay desa, bu azoblar... Qo‘ni-qo‘shni, 

mahalla oqsoqollari aralashdi. Foydasi 
bo‘lmadi. Qish qahratonida oyog‘ida yirtiq 

kalish bilan ko‘chaga haydalgan kunlar 
bo‘ldi. Hovli chetidagi kichik omborxonadan 
joy berishdi. Hartugul, sovuqda shu yerdan 

bo‘lsa-da, joy tekkaniga shukr qilib, 
qorong‘i tomga 

joylashdi. 

kelayotgan mashinalar har bir darvoza oldiga 
kelib toʻxtardi.  

Sovgʻa qandayligini koʻp ham sir saqlashni 
xohlamagan tuman hokimligi vakillari 
tantanali ravishda tabriklab, qoʻliga xonadon 
kalitini topshirdi. Hech gapdan xabari yoʻq 
opa nima qilishni bilmasdan jim turardi. 
Holatga oydinlik kiritish uchun vakillardan 
biri tushuntirdi.

— Nargiza opa, bugundan boshlab 
shu hovli sizniki. Sizlarga sovgʻa sifatida 
berilmoqda. 

Kattagina darvozaga termilgancha, chi-
royli uyning tashqi tomoniga havas bilan 
qarab, kechirasiz, bunday hashamatli uyning 
pulini bir umr ishlab ham toʻlay olmayman, 
deya hadiksiradi.

— yoʻq, opajon, umuman bepul. Bir soʻm 
toʻlamaysiz. Mana, qoʻlingizdagi hujjatlar bu 
xonadon nomingizga rasmiylashtirilganini 
bildiradi.

NArGIzA OpA sHINAM UYIDA OʻTIrGANCHA 
BUlArNI OʻYlArkAN, QUlOGʻIGA HOVlIDA 
sHODON OʻYNAYOTGAN BOlAlArINING 
OVOzI esHITIlIB, YUzIGA TABAssUM 
YUGUrDI. DerAzA YAQINIGA 
kelIB, QUVNOQ HOlDA BIr-
BIrIGA kOpTOk UzATAYOTGAN 
OʻGʻIllArINING HArAkATlArINI 
kUzATArkAN, NeGADIr kOʻzlArIGA 
YOsH kelDI. DerAzA OYNAsIGA NIMADIr 
CHIzMOQCHI BOʻlDI. lekIN DOIMIY ODATGA 
AYlANIB QOlGAN UY sUrATINI CHIzDI. 
MOʻjAzGINA TAsVIrGA TerMIlArkAN, XAYOllArI 
UNI OʻsHA MAsHʼUM OʻTGAN kUNlArI TOMON 
YeTAklADI.

deb yozib qoʻyilgan koʻcha tomonga 
burildi. Shinam, ozoda koʻchada qator qilib 
ajoyib uylar qurilgandi. Bir oz yurib, oʻng 
tarafdagi uchinchi uyning  darvozasi oldiga 
kelib toʻxtashdi. Mashinadan tushib, atrofni 
koʻzdan kechirarkan, bu yerga kelgan 
faqatgina ular emasligini koʻrdi. Birin-ketin 

Zamonamiz qahramoni

siz koʻrsangiz yaxshi tilaklarimizni yetkazib 
qoʻying. Ilohim, farzandlarining kamolini 
koʻrib, uzoq umr koʻrsin. Bu qilgan 
yaxshiliklari uchun bir umr kunlarimiz 
shodlikda oʻtadigan boʻldi. 

Boshqa uylarda istiqomat qilayotganlarning 
qismati ham shu paytgacha ayanchli oʻtgan. 
Lekin bugun birgina himmatli insonning 
yordami bilan koʻngillariga yorugʻlik kirib 
keldi. Umri davomida mamnunlikni unutib 
qoʻygan yuzlarida tabassum paydo boʻldi. 
yashash, yaxshi yashash zavqidan bahramand 
boʻla boshlashdi. 

Biz ham xonadonlarga kirib, uy qurilishiga 
eʼtibor qaratarkanmiz, tahsin ayt may ilojimiz 
qolmadi. Biror nuqsonga koʻzingiz tushmaydi. 
Sifatga jiddiy  eʼtibor qaratilgan. Bunday 
saxiyliklarni faqatgina eshitib kelganimiz 
bois, oʻz koʻzimiz bilan koʻrib, kemtik 
koʻngillarning butun boʻlgan quvonchiga 
sherik boʻldik. 

— Hozir yoshlar koʻchasidagi oʻn ikkita 
uy oʻz egalariga topshirilgan, — deydi 
“Quyi obron” MFy xotin-qizlar faoli Klara 
Roʻziyeva. — yana ikkita boʻsh uy turibdi. 
Bu ham yaqinda topshiriladi. yaʼni ikki nafar 
chin yetim yigit roʻyxatga olingan. Shularni 
yangi hovlida uylantirib, toʻyini shu yerda 
oʻtkazib berish rejalashtirilmoqda. Bilasizmi, 
aslida, kim tomonidan bu xonadonlar 
qurilganini biz ham bilmaymiz. Faqatgina 
tadbirkor ekanini eshitganmiz. Biror marta 
oʻzini tanishtirishni, shunday ish qildim, deya 
maqtanishni istamagan ekan. Oʻng qoʻling 
qilgan savobni chap qoʻling sezmasin, degan 
hikmatga amal qilganining oʻzi bir ibrat. Kim 
boʻlsa ham baraka topsin. Qancha odamlarni 
uy-joyli qildi. Har biriga bir milliard soʻmdan  
— jami oʻn toʻrt mil liard soʻm sarflab, yetti 
yot begonalarga hadya qilish uchun kishining 
qalbi daryo boʻlishi kerak. Shunday insonlar 
koʻpayaversin. Bugun biz ham bir chetda 
qarab turmaslikka harakat qilyapmiz. Bu yerda 
yashovchilarning bandligini taʼminlashga 
erishdik. Asosan, kasanachilik orqali daromad 
topishmoqda. Hozir bemalol roʻzgʻorini 
eplashib, hayotdan rozi boʻlib yashashmoqda. 

Saxovatpesha kishining bu xayrli ishlari 
koʻpchilikka oʻrnak boʻlishi aniq. Sababi, sir 
emas, koʻp bora guvoh boʻldikki, bor-yoʻgʻi 
ikki yoki uch kilogramm yegulik berganini 
rasmga olib, koʻz-koʻz qilganlar, ayniqsa, 
karantin damlarida koʻp uchradi. Aslida, 
xayrli amalni bajarishni maqtanib, savob ham, 
obroʻ ham topib boʻlmasligi barchaga ayon. 

Ushbu maqolani tayyorlar ekanman, 
bolaligimda bobomdan koʻp bora eshitgan 
hikmatli rivoyat yodimga keldi. Emishki, 
har kun oʻz vazifasini bajarib, yotogʻiga 
qaytgan quyosh holdan toyib, tushkunlikka 
tusharkan. Shu damda yaratganga arz qilib, 
kun davomida yorugʻ olamdagi koʻpgina 
yomonliklarning guvohi boʻlib, bir ahvolga 
tushayotganini aytarkan. Imkoni boʻlsa, erta 
tongda vazifasini bajarishga kirishmasligini 
oʻtinib soʻrarkan. Shunda farishtalar orqali 
xabar berilarkanki, erta tongda turib, 
yorugʻ olamga koʻz tashlashini, agar bitta 
boʻlsa ham yaxshi odam qolgan boʻlsa, nur 
taratishda davom etishi amr etilarkan. Shu-
shu har azonda quyosh bu holatni takrorlab, 
yaxshilar borligi uchun, hattoki ulardan 
quvvat olib harakatdan toʻxtamas ekan. 
Demakki, saxiy insonlarning xayrli ishlari 
nafaqat saxovat qilgan kishilari, balki butun 
yorugʻ olamga tatiydi. Oramizda bunday 
odamlar safi ortib boraversin.    

Akbar rAHMONOV,
“Yangi Oʻzbekiston” muxbiri

Qogʻozlarga tikilarkan, negadir hech bir 
yozuvni oʻqiy olmasdi. Koʻzlari yoshlanib, 
xiralashgandi. Nahotki, faqatgina tushlarida 
koʻrgan uyga bugun yetishgan boʻlsa. Bir oz 
oʻziga kelib, shukrona keltirishdan nariga 
oʻtmasdi. Bir narsa yodiga tushgandek, 
shoshgancha hokimlik vakillariga yuzlanib, 
bu uyni kim sovgʻa qilayotganini soʻradi.

— Opajon, rostini aytsak, kimligini biz 
ham bilmaymiz. Bir saxovatpesha inson 
tomonidan sizlarga hadya qilindi.  

kOʻNGIllArNI OBOD 
eTGAN kOʻCHA

Koson tumani “Quyi obron” mahalla 
fuqarolar yigʻini hududidagi yoshlar 
koʻchasini bugun bemalol koʻngillarni obod 
etgan koʻcha, deya aytish mumkin. Buning 
oʻziga xos sababi bor. Boisi, bir paytlar 
bu koʻchadagi xonadonlar oʻrnida sobiq 
xoʻjalikdan qolgan eski korxona boʻlib, 
qarovsiz holda edi. Boʻsh turgan yerni 
tadbirkor sotib olib, har bir qatoriga yettidan, 
jami oʻn toʻrtta hovli qurdi. Qurganda ham 
hech bir kamchiliksiz, har bir xonalari shinam, 
zamon talablariga mos qurdi. Bundan tashqari, 
tashqi darvozaxonasi ham keng. Har qanday 

kishining havasini keltiradi. Koʻpchilik 
endilikda bu xonadonlarni yaxshigina 

mablagʻga pullab, daromad topadi, 
deb oʻylagandi. Ammo unday 

boʻlmadi. 
Eng quvonarlisi, tadbirkor uy-

lar qurilishini yakunlagach, hech 
bir kishidan soʻrab oʻtirmay, 
yangi xonadon egalarini oʻzi 
qidirishga tushdi. Mahallalar 
oralab odamlar bilan suhbatlash-
di. Uysiz, ancha vaqtdan buyon 
nochor yashayotgan, imkoniyati 

cheklangan, umuman, sharoiti 
ogʻir ahvolda turmush kechirayot-

ganlarni aniqlab, roʻyxatga oldi. 
Biror kishiga sezdirmay, tuman hokim-

ligi orqali hujjatlarini olib, yangi hovlilar-
ni ularning nomiga rasmiylashtirdi. Barcha 

ishlar yakunlangach, ijtimoiy taʼminotga muh-
toj 12 ta oilaga bittadan uy sovgʻa qildi. 

— Oʻtgan yili aprel oyida bizga shu uyni 
berishgandi, — deydi yangi xonadonga 
koʻchib kelib, ikki oʻgʻli bilan yashayotgan 
Nargiza Qahhorova. — Hali-hanuz koʻz-
larimga ishonmayman. Shunchalik shinam, 
kattagina uyni bizga berishgani qanchalik 
xursand qilganini tasvirlab berishim 
mushkul. Nafaqat uy, balki toʻliq jihozlari 
bilan hadya qilishdi. Bundan tashqari, 
birinchi kelgan kunlarimiz kamida bir 
oyga yetadigan oziq-ovqatlar bor edi. Ilk 
bor uy ichiga kirsam, stol ustida toʻrtta 
issiq non turgandi. Muzlatkichni ochib 
qarasam, yeguliklarga toʻla. Qarang, bir 
milliard soʻmdan ortiq mablagʻ sarflangan 
xonadonni sovgʻa qilish bilan birga, 
ichidagi barcha sharoitlarni yaratib bergani 
goʻyoki ertak olamiga tushib qolgandek 
his qildirdi kishini. Hayotda shunday saxiy 
insonlar ham bor ekan. U kishini biror marta 
koʻrmadik. Lekin tun-u kun duodamiz. Agar 

o‘zini oshkor qilmagan qashqadaryolik tadbirkor 
muhtojlarga 14 ta yangi uy sovg‘a qildi

“BIZGA KIM UY BERGANINI 
HAMON BILMAYMIZ!”

Boshlanishi 1-betda

